
پێداگری پێغه‌مبه‌ری خوا (صلی الله علیه وسلم) له‌سه‌ر یه‌كخواپه‌رستی له‌ ژیانیدا

إن الحمد لله نحمده، ونستعينه، ونستغفره، ونعوذ بالله من شرور أنفسنا، ومن سيئات أعمالنا، من يهده الله فلا مضل له، ومن يضلل فلا هادي له، وأشهد أن لا إله إلا الله وحده لا شريك له وأ شهد أ ن محمداً عبدُه  ورسولُه .أما بعد : 
   پێغه‌مبه‌ری خودا (صلی الله علیه وسلم) زۆر سوور بووه‌ له‌سه‌ر پاراستن ویه‌كڕیزی وسه‌ربه‌رزی ئومه‌ته‌كه‌ی بۆ ئه‌وه‌ی ئومه‌تێكی به‌هێزی یه‌كخواپه‌رست بێت ودوور بكه‌وێته‌وه‌ له‌هه‌موو ئه‌و هۆكار و وه‌سائیلانه‌ی كه‌ دژ به‌یه‌كخواپه‌رستیه‌ وله‌گه‌ڵیدا نایه‌ته‌وه‌، له‌م باره‌یه‌شه‌وه‌ خوای گه‌وره‌ فه‌رموویه‌تی : (لَقَدۡ جَآءَكُمۡ رَسُولٞ مِّنۡ أَنفُسِكُمۡ عَزِيزٌ عَلَيۡهِ مَا عَنِتُّمۡ حَرِيصٌ عَلَيۡكُم بِٱلۡمُؤۡمِنِينَ رَءُوفٞ رَّحِيمٞ ) {التوبة : 128} واته‌ : (ئه‌ی خه‌ڵکینه‌) سوێند به‌ خوا بێگومان پێغه‌مبه‌رێکتان بۆ ڕه‌وانه‌ کراوه‌ که‌ هه‌ر یه‌کێکه‌ له‌ خۆتان، زۆر سه‌خته‌ به‌لایه‌وه‌ تووش بوونتان به‌به‌ڵاو ناخۆشی، زۆر به‌ته‌نگیشتانه‌وه‌یه و په‌رۆشه‌ له‌سه‌رتان، زۆر دڵسۆزی ئیماندارانه‌ و میهره‌بان و دلۆڤانه‌ بۆیان...

هه‌ر بۆیه‌ ئه‌و پێغه‌مبه‌ره‌ ئازیزه‌ (صلی الله علیه وسلم) زۆر زۆر قه‌ده‌غه‌ی كردوه‌ له‌وه‌ی كه‌ ئومه‌ته‌كه‌ی بكه‌وێته‌ ناو شیرك وهاوه‌ڵ بڕیاردانه‌وه‌ بۆ خودا، وه‌ زۆر ئاگاداری كردوونه‌ته‌وه‌ وبۆی ڕوونكردونه‌ته‌وه‌ و به‌شێوه‌ی تایبه‌ت و به‌شێوه‌ی گشتی تاوه‌كو ئاینی پاكی ئیبراهیمی (علیه السلام)  بپارێزێت له‌هه‌موو خه‌وش وخاڵێكی كردرای و گوفتاری كه‌ له‌گه‌ڵیاندا یه‌كخواپه‌رستی هه‌ڵده‌وه‌شێننه‌وه یان كه‌م ده‌كه‌نه‌وه‌، ئه‌مه‌ش كه‌ ده‌یڵێن به‌ڵگه‌ی زۆری له‌سه‌ره‌ له‌ سوننه‌تی سه‌حیحی پێغه‌مبه‌ری خودا (صلی الله علیه وسلم) كه‌ به‌ڵگه‌ی ته‌واوی له‌سه‌ر ئوممه‌ته‌كه‌ی ڕاگه‌یاند وهه‌موو شك وگومانێكی ڕه‌وانده‌وه‌ وهیچ بڕوبیانویه‌كی نه‌هێشت و ڕێگای ڕاستی بۆ ئوممه‌ته‌كه‌ی ڕۆشنكرده‌وه‌...

له‌م چه‌ند به‌شه‌ی خواره‌وه‌دا بۆتان ئاشكرا ده‌بێت كه‌ پێغه‌مبه‌ری خودا (صلی الله علیه وسلم) تا چ ئه‌ندازه‌یه‌ك پارێزگاری له‌یه‌كخواپه‌رستی (توحید) كردووه‌ وله‌هه‌مان كاتیشدا ته‌واوی ئه‌و ده‌رگایانه‌یشی داخستووه‌ كه‌ سه‌ر ده‌كێشن بۆ بت په‌رستی وگومڕایی وهاوه‌ڵ بڕیاردان بۆ خودا ..

به‌شی یه‌كه‌م : ڕوقیه‌ و نووشته‌ی شه‌رعی

أ) پێناسه‌ی (الرقیة ) : بریتیه‌ له‌ خوێندنی قورئان یان هه‌ندێك له‌ دوعا ونزای وارد بوو له‌ پێغه‌مبه‌ره‌وه‌ (صلی الله علیه وسلم)  به‌سه‌ردا كه‌سێكی نه‌خۆش و ناساغدا له‌گه‌ڵ فو یان تفێكی ووشك به‌مــه‌به‌ستی چاك بوونه‌وه‌ شیفا بۆ هاتن ...

ب) حوكمه‌كه‌ی : دروسته‌ ئه‌ویش به‌پێی چه‌ند به‌ڵگه‌یه‌ك له‌وانه‌یش : 

عن عوف بن مالك - رضي الله عنه - قال : كنا نرقي في الجاهلية ، فقلنا : يا رسول الله ! كيف ترى في ذلك ؟ فقال : " اعرضوا علي رقاكم ، لا بأس بالرقى ما لم يكن فيه شرك " { رواه مسلم (2200) وابوداود الطب (3686)} واته‌ : عه‌وفی كوڕی مالیك (خوای لێ رازی بێت) ئه‌لێت : ئێمه‌ له‌سه‌رده‌می نه‌فامیدا ڕوقیه‌مان ده‌كرد، ووتمان پێی : ئه‌ی پێغه‌مبه‌ری خودا ! تۆ ئه‌مه‌ت پێ چۆنه‌؟ ئه‌ویش له‌وه‌ڵامدا فه‌رمووی : ڕوقیه‌كانتانم پێ نیشانده‌ن، ئه‌گه‌ر ڕوقیه‌یه‌ك شیرك وهاوه‌ڵ بڕیاردانی تێدا نه‌بیت بۆ خودا قه‌یدی ناكات....

هه‌روه‌ها وارد بووه‌ : عن أنس بن مالك (رضي الله عنه) قال : " رخص رسول الله (صلی الله علیه وسلم) في الرقیة من العین والحمة والنملة " { صحیح مسلم (2196)} واته‌ : پێغه‌مبه‌ری خودا (صلی الله علیه وسلم) ڕێگا یدا كه‌ ڕوقیه‌ی شه‌رعی بكرێت بۆ ئه‌و كه‌سه‌ی به‌رچاو كه‌وتووه‌ له‌گه‌ڵ ئه‌و كه‌سه‌ی كه‌ ژه‌هردارێك پێوه‌ی دابێت له‌گه‌ڵ ئه‌و كه‌سه‌ی كه‌ برینێك له‌لایه‌كی ده‌رهاتبێت .....

هه‌ر له‌م باره‌یه‌وه‌ جابر یكوڕی عبد الله (خوای لێ ڕازی بێت) ئه‌گێڕێته‌وه‌ كه‌ پێغه‌مبه‌ر (صلی الله علیه وسلم) فـــه‌رمـــوویــه‌تی : " من أستطاع أن ینفع اخاه فلیفعـــل " { صحیح مسلم (2199) واحمد (3/302)} واته‌ : هه‌ركه‌س ئه‌توانێت سوودیك به‌برایه‌كی بگه‌یه‌نێت با ئه‌نجامی بدات...

وعن عائشة (رضي الله عنها) قَالَتْ : " كَانَ رَسُولُ اللَّهِ صَلَّى اللَّهُ عَلَيْهِ وَسَلَّمَ إِذَا اشْتَكَى مِنَّا إِنْسَانٌ ، مَسَحَهُ بِيَمِينِهِ ، وَيَقُولُ : أَذْهِبِ الْبَأْسَ رَبَّ النَّاسِ ، وَاشْفِ أَنْتَ الشَّافِي ، لا شِفَاءَ إِلا شِفَاؤُكَ ، شِفَاءً لا يُغَادِرُ سَقَمًا { صحیح بخاري (5743) وصحیح مسلم (2191) ووإبن ماجه‌ الطب (3520) وأحمد (6/45)} واته‌ : ئه‌گه‌ر كه‌سێك له‌ئێمه‌ ئه‌گه‌ر جێگایه‌كی ئێشی بكردایه‌ پێغه‌مبه‌ری خودا (صلی الله علیه وسلم) ده‌ستی ڕاستی ئه‌خسته‌ سه‌ری و ئه‌یفه‌رموو : ئه‌ی په‌روه‌ردگاری هه‌موو خه‌ڵكی ئه‌م ئازاره‌ لابه‌ره‌ و شیفای بده‌ چونكه‌ تۆ شیفاده‌ریت، شیفا وچاره‌سه‌ر نییه‌ شیفاو چاره‌سه‌ری تۆ نه‌بێت، شیفایه‌كه‌ هیچ نه‌خۆشیه‌ك به‌جێ ناهێڵێت ..

ج) مه‌رجه‌كانی : بۆ ئه‌وه‌یشی ئه‌م ڕوقیه‌یه‌ دروست بێت ئه‌وا سێ مه‌رج پێویسته‌ : 

مه‌رجی یه‌كه‌م : باوه‌ڕت نه‌بێت كه‌ئه‌و ڕوقیه‌یه‌ خۆی بۆخۆی‌ به‌بێ خوای گه‌وره‌ سوودی ده‌بێت، ئه‌گه‌ر باوه‌ڕ وابێت كه‌ ئه‌وه‌ به‌بێ خوای گه‌وره‌ سوودی ده‌بێت ئه‌وه‌ كارێكی حه‌رامه‌، نه‌ك هه‌ر ئه‌وه‌نده‌ به‌ڵكو شیركیشه‌، بۆیه‌ ده‌بێت باوه‌ڕت وابێت كه‌ ئه‌و  ڕوقیه‌یه‌ هۆكارێكه‌ به‌بێ یارمه‌تی وئیزنی خوای گه‌وره‌ هیچ سوودێكی نییه‌.

مه‌رجی دووه‌م : نابێت ئه‌و ڕوقیه‌یه ‌ شتێكی تێدا بێت پێچه‌وانه‌ی شه‌رع بێت، وه‌ك ئه‌وه‌ی هه‌ندێك دوعا ونزای تێدا بێت بۆلای غه‌یری خوای گه‌وره‌، یان داوای كۆمه‌كی وبه‌ده‌مه‌وه‌ چوونی تێدا بێت له‌ جنۆكه‌كان، ئه‌مانه‌ ونموونه‌ی ئه‌مانه‌ حرامن وبه‌ڵكو ده‌چنه‌ خانه‌ی ‌شیرك وهاوه‌ڵ بڕیاردانه‌وه‌ بۆخوای گه‌وره‌.

مه‌رجی سێهه‌م : ئه‌بێت ئه‌وه‌ی ده‌وترێت لێی تێبگه‌یت و مه‌علوم ودیار بێت، چونكه‌ ئه‌گه‌ر هاتوو له‌نموونه‌ی ئه‌و (طلاسم ) وشته‌ پڕووپوچانه‌ بێت ئه‌وه‌ دروست نیه‌ وحه‌رامه‌ (طلاسم : به جۆرێك له‌و‌ خه‌ت خه‌تێن و زه‌ڕب و ته‌قسیم و نووسینه‌ بێ مانانه‌ ده‌وترێت كه‌ جادووگه‌رو وفاڵچیه‌كان ده‌ینووسن كه‌ مرۆڤی ئاسایی لێیان تێ ناگات) .

هه‌روه‌ها پرسیار كرا له‌ ئیمام مالیك (ره‌حمه‌تی خوای لێ بێت) :  كه‌ ئایا روقیه‌ بكه‌ین یان داوای بكه‌ین له‌كه‌سێك بۆمان بكرێت : ئه‌ویش له‌وه‌ڵامدا ووتی : ئه‌گه‌ر به‌ ووته‌ی خێر وچاك بێت هیچ قه‌یدی ناكات....

د) ڕوقیه‌ی یاساغ ونامه‌شروع : هه‌ر  ڕوقیه‌یه‌ك ئه‌و سێ مه‌رجه‌ی كه‌ باسمانكرد تێیدا نه‌بوو ئه‌وا حه‌رام و یاساغه‌، وه‌ك ئه‌وه‌ی ئه‌و كه‌سه‌ی ڕوقیه‌‌ ده‌كات یان ئه‌و كه‌سه‌ی ڕوقیه‌ی بۆ ده‌كرێت بڕوای وابێت ئه‌و ڕوقیه‌یه‌ خۆی بۆخۆی سوود وقازانج وكاریگه‌ری ده‌بێت، یان هه‌ندێك گوفتار و ووشه‌ی شیریكی تێدا بێت، یان هاوار وته‌وه‌سولی كوفری وبیدعه‌ وهاوشێوه‌ی ئه‌مانه‌ی تێدا بێت، یان ڕوقیه‌كه‌‌ به‌ گوفتار و ووشه‌گه‌لێك بكرێت كه‌ لێی تێنه‌گه‌یت و نه‌زانیت چی ئه‌وترێت، وه‌ك (طلاسم ) وهاوشێوه‌كانی وابێت ....

به‌شی دووه‌م : نووشته‌كان (التمائم)

أ)التمائم : كۆی تمیمه‌یه‌ واته‌ نووشته‌ : به‌و شته‌ ده‌وترێت كه‌ به‌گه‌ردن و ملدا ده‌كرێت وهه‌ڵده‌واسرێت له‌ په‌ناگرتن وموتو موورو ئێسك وهه‌ندێك شتی تر، بۆ به‌ده‌ستهێنانی سوود وقازانج یان دوورخستنه‌وه‌ی زه‌ره‌ر وزیان، عه‌ره‌به‌كان له‌سه‌رده‌می نه‌فامیدا به‌ بۆچوونی به‌تاڵی خۆیان هه‌ڵیان ده‌واسی به‌مناڵه‌كانیاندا بۆ ئه‌وه‌ی له‌چاو و زیانه‌كانی بیانپارێزێت...

ب)حوكمه‌كه‌ی چییه‌ ؟ بێگومان حوكمی ئه‌م كاره‌ حه‌رام ویاساغه‌ له‌شه‌ریغه‌تی ئیسلامدا، نه‌ك هه‌ر ئه‌وه‌نده‌ به‌ڵكو جۆرێكه‌ له‌جۆره‌كانی شیرك وهاوه‌ڵ بڕیاردان بۆ خوای گه‌وره‌، چونكه‌ دڵوابه‌سته‌ی تێدایه‌ به‌غه‌یری خوداوه‌ (الله) ئه‌وه‌ش بزانه‌ جگه‌ له‌خوای گه‌وره‌ (الله) هیچ كه‌سێك ناتوانێت زه‌ره‌روزیان بگێڕێته‌وه‌، وه‌ناتوانێت داوای ئه‌وه‌ بكات كه‌ ئێش وزیانه‌كانی لێ به‌دوور بێت به‌بێ داواكردنی لای خوا (الله) و وبه‌ناو سیفه‌ته‌ جوانه‌كانی نه‌بێت...

عبدالله ی كوڕی مه‌سعود (خوای لێ ڕازی بێت) ڕیوایه‌تی كردووه‌ كه‌ ئه‌لێت : له‌ پێغه‌مبه‌ری خودام (صلی الله علیه وسلم) بیست كه‌ فه‌رمووی : " إن الرقى والتمائم والتولة شرك " { رواه أبوداود والحاكم,  أبو داود (3883) وإبن ماجه الطب (3530) وأحمد (1/381)} واته‌ : ڕوقیه‌ (مه‌به‌ست پێی ڕوقیه‌ی نامه‌شروعه‌ ) وله‌گه‌ڵ نووشته‌ و ئه‌وه‌ی پێی ده‌وترێت چه‌وری وشیرینی نێوان ژن وپیاو هه‌ر هه‌موو شیرك و هاوه‌ڵ بڕیاردانه‌ بۆ خوای گه‌وره‌...

وعن عبد الله بن عُكَيم (رضي الله عنه) مرفوعا : " من تعلق شيئاً وُكِلَ إليها " {رواه  أحمد والترمذي والحاكم ، الترمذي الطب (2072) } واته‌ : هه‌ركه‌س دڵی پابه‌ند بێت به‌هــــه‌ر شتێكه‌وه‌ ئه‌وه‌ ده‌سپێررێت بـــه‌ ئه‌و شته‌ ...

وعن عقبة بن عامر (رضي الله عنه) مرفوعا : " من تعلق تميمةً فلا أتم الله له، ومن تعلق ودعة فلا ودع الله له " { رواه أحمد والحاكم، أحمد (4/154) واته‌ : هه‌ركه‌س دڵی به‌نووشته‌یه‌كه‌وه‌ پابه‌ندكردووه‌ ئه‌ی خوایه‌ بۆی ته‌واو نه‌كه‌یت، ئه‌وه‌ی كه‌ دلێ به‌ ودعه‌یه‌كه‌وه‌ پابه‌ند كردووه‌ (ودعة مه‌به‌ست ئه‌و شته‌ سپیه‌یه‌ كه‌ وه‌ك مرواری وایه‌ له‌ ده‌ریا ده‌رده‌هێنرێت، عه‌ره‌‌به‌كان له‌سه‌رده‌می نه‌فامیدا به‌كاریان ده‌هێنا بۆ ئه‌وه‌ی له‌زیانی چاوپیسی وجنۆكه پارێزراو بن‌) ئه‌ی خوایه‌ مه‌به‌سته‌كه‌ی به‌جێ نه‌هێنیت ...

وعن عقبة بن عامر (رضي الله عنه) أن رسول الله (صلى الله عليه وسلم) قال : " من علق تميمة فقد أشرك " { {واه أحمد (4/156) } واته‌ : هه‌ركه‌س نووشته‌یه‌ك هه‌ڵبواسێت ئه‌وه‌ هـــاوه‌ڵی بۆ خوای گه‌وره‌ بڕیارداوه‌ ...
ئه‌م ده‌قانه‌ وئه‌وانه‌شی به‌م مانایه‌ دێن  هه‌ر هه‌موویان خه‌ڵكی ئاگادار ده‌كه‌نه‌وه‌ له‌ دوور كه‌وتنه‌وه‌ له‌ ڕوقیه و نووشته‌ی شیركی كه‌ زۆربه‌ی زۆری ڕوقیه‌ ونووشته‌كانی عه‌ره‌ب بوون له‌سه‌رده‌می نه‌فامیدا، هه‌ر بۆیه‌ له‌ئاینی پیرۆزی ئیسلامدا قه‌ده‌غه‌ی لێكراوه‌  چونكه‌ هاوه‌ڵ بڕیاردان و دڵ په‌یوه‌ست بوونی تێدایه‌ به‌ غه‌یری خوداوه‌ ....

ج) ئایا ئه‌گه‌ر ئه‌و شته‌ی هه‌ڵده‌واسرێت كه‌مه‌به‌ست پێی نووشته‌ یان هه‌ر شتێكی تره‌ ئه‌گه‌ر هاتوو به‌ ئایه‌تی قورئان كرابوو (مه‌به‌ست ئه‌وه‌یه‌ ره‌مزی نهێنی و طلاسمی تێدا نه‌بوو) له‌م مه‌سئه‌له‌یه‌دا زانایان ڕای جیاوازیان هه‌یه‌، هه‌ندێكیان پێیان دروسته‌ وهه‌ندێكی تریشیان پێیان دروست نییه‌ وڕێگری لێ ده‌كه‌ن وده‌ڵێن دروست نییه‌ قورئانی پیرۆز هه‌ڵبواسرێت وبكرێت به‌ نووشته‌ بۆ چاك بوونه‌وه‌ی نه‌خۆشی و شیفا بۆهاتنی، ئه‌مه‌ش ڕایه‌كی دروست و صه‌وابه‌ له‌به‌رم ئه‌م چوار هۆیه‌ی خواره‌وه‌ :

1) ده‌قه‌كانی سوننه‌ت به‌گشتی ڕێگریان له‌ نووشته‌ (تمائم)كردووه‌ وهیچ به‌ڵگه‌یه‌كیش نییه‌ بۆ تایبه‌ت (تخصیص) كردنیان .

2) بۆ ڕێگه‌گرتن له‌وه‌ی ئه‌م كاره‌ سه‌رنه‌كێشێت بۆ كاری خراپ چونكه‌ ڕێگادان به‌مه‌ سه‌رده‌كێشێت بۆ ئه‌وه‌ی نووشته‌ به‌غه‌یری قورئانیش بكرێت.

3) ئه‌گه‌ر ئه‌م نووشته‌یه‌ی كه‌ به‌قورئان كراوه‌، هه‌ڵواسرا به‌كه‌سی نه‌خۆشه‌وه‌ ئه‌وا هۆكارێكه‌ بۆ سووكایه‌تی و به‌كه‌مگرتنی قورئان، چونكه‌ ئه‌و كه‌سه‌ له‌گه‌ڵ خۆی ده‌یباته‌ حمام و سه‌رئاو و شوێنی خۆپاككردنه‌وه‌ و جێگای تر وه‌ك ئه‌م شوێنانه‌...

4) داوای شیفاكردن و چاره‌سه‌ركردن به‌قورئان به‌شێوه‌یه‌كی دیاریكراو هاتووه‌، ئه‌ویش خوێندنی قورئان و ئه‌و ونزاو دوعایانه‌ كه‌ له‌سوننه‌تدا هاتوون به‌سه‌ر كه‌سی نه‌خۆشدا، غه‌یری ئه‌مه‌ له‌سنوور ده‌رچونه‌...
به‌شی سێهه‌م : له‌ده‌ستكردنی ئه‌ڵقه‌ و په‌ڕۆ و ده‌زوو وشتی تریش 

أ) ئه‌ڵقه‌ : به‌و پارچه‌ زێره‌ یان زیووه‌ یان ئاسن یان مسه‌‌ خڕه‌ دێت، په‌ڕۆ و ده‌زویش لای هه‌مووان ناسراوه‌ جا چی له‌ خوری بێت یان له‌ لۆكه‌ و كه‌تان، عه‌ره‌به‌كان له‌سه‌رده‌می نه‌فامیدا دڵیان پابه‌ند ده‌كرد به‌مانه‌و نموونه‌ی ئه‌مانه‌وه‌ بۆ دورخستنه‌وه‌ی زه‌ره‌روزیان یان بۆ سوود وقازانج پێگه‌یاندن و خۆپاراستن له‌ چاو پیسی، خوای گه‌وره‌یش فه‌رموویه‌تی : (قُلۡ أَفَرَءَيۡتُم مَّا تَدۡعُونَ مِن دُونِ ٱللَّهِ إِنۡ أَرَادَنِيَ ٱللَّهُ بِضُرٍّ هَلۡ هُنَّ كَٰشِفَٰتُ ضُرِّهِۦٓ أَوۡ أَرَادَنِي بِرَحۡمَةٍ هَلۡ هُنَّ مُمۡسِكَٰتُ رَحۡمَتِهِۦۚ قُلۡ حَسۡبِيَ ٱللَّهُۖ عَلَيۡهِ يَتَوَكَّلُ ٱلۡمُتَوَكِّلُونَ) {الزمر : 38} واته‌ : ئه‌ی موحه‌ممه‌د! بڵێ: ئا پێمان بڵێن ئه‌و بتانه‌ كه‌له‌باتی خوا ئه‌یانپه‌رستن، به‌تایبه‌ت دوای ئه‌وه ‌كه‌ ده‌سه‌ڵات و توانای خواتان بۆ ده‌ركه‌وت، پێمان بڵێن ده‌سه‌ڵاتیان چۆن ده‌بینن؟ ئه‌گه‌ر خوا ویستی دووچاری به‌ڵاو ناڕه‌حه‌تیه‌كم بكات، ئایا ئه‌و بتانه‌ ئه‌توانن ئه‌و به‌ڵامه‌ له‌سه‌ر لاببه‌ن ؟ یان ئه‌گه‌ر خوا ویستی سوودێكم پێبگه‌یه‌نێت، ئایا ئه‌و بتانه‌ ئه‌توانن رایگرن و نه‌هێڵن بمگاتێ؟! ده‌سا بڵێ: من بۆ هه‌موو شتێك ته‌نها خوا (الله) م به‌سه‌، چونكه‌ زیان و قازانج هه‌ر به‌ده‌ست ئه‌وه‌، هه‌ر به‌ ئه‌و پشت ئه‌ستوورن، باوه‌ڕدارانی پشت ئه‌ستوور، نه‌ك به‌ ئه‌م و ئه‌وو به‌ بته‌كان.

هه‌روه‌ها فه‌رموویه‌تی: ( قُلِ ٱدۡعُواْ ٱلَّذِينَ زَعَمۡتُم مِّن دُونِهِۦ فَلَا يَمۡلِكُونَ كَشۡفَ ٱلضُّرِّ عَنكُمۡ وَلَا تَحۡوِيلًا ) {الاسراء : 56} واته‌ : ئه‌ی پێغه‌مبه‌ر! (صلی الله‌ علیه‌ وسلم)‍به‌بێ باوه‌ڕان بڵێ: ئاده‌ی هانا به‌رنه‌ به‌رئه‌وانه‌ی وا له‌بری خوا (الله) ده‌تانپه‌رستن ، ئایا زیان وبه‌ڵایه‌كتان له‌ سه‌رلاده‌بن ؟ دڵنیابن كه‌ نه‌ده‌سه‌ڵاتی لابردنی خۆشیی و زیانیان هه‌یه‌ لێتان ، وه‌ نه‌ده‌سه‌ڵاتی ئاڵ و گۆڕی بارودۆخیان هه‌یه‌، واته‌: ته‌نها خوا(الله) یه‌ ئه‌وكارانه‌ی لێدێت..

عنْ عِمْرَانَ بْنِ حُصَيْنٍ رَضِيَ اللهُ عَنْهُ: أَنَّ النَّبِيَّ صلى الله عليه وسلم رَأَى رَجُلاً فِي يَدِهِ حَلْقَةٌ مِنْ صُفْرٍ، فَقَالَ: ((مَا هَذِهِ؟)). قَالَ: مِنَ الْوَاهِنَةِ.فَقَالَ : انْزِعْهَا فَإِنَّهَا لاَ تَزِيدُكَ إِلاَّ وَهْنًا، فَإِنَّكَ لَوْ مُتَّ وَهِيَ عَلَيْكَ مَا أَفْلَحْتَ أَبَدًا " {ابن ماجه الطب (3531) وأحمد (4/445)} واته‌ : پێغه‌مبه‌ری خودا (صلی الله علیه وسلم) ئه‌ڵقه‌یه‌كی له‌مس دروستكراوی له‌ده‌ستی پیاوێكدا بینی فه‌رمووی : ئه‌مه‌ چیه‌ ؟ ئه‌ویش ووتی : ئه‌وه‌ بۆ ئه‌وه‌یه‌ ئه‌و ئازاره‌ی كه‌ له‌ناو شان وقۆڵ وباڵدایه‌ نه‌یهێڵێت، پێغه‌مبه‌ر (صلی الله علیه وسلم) پێی فه‌رموو : دایكه‌نه‌ له‌ده‌ستت چونكه‌ ئائه‌مه‌ هیچ شتێكی زیاد ناكات ئه‌و نه‌خۆشیه‌ نه‌بێت، چونكه‌ ئه‌گه‌ر ئه‌مه‌ت له‌ده‌ستدا بێت وبمریت ئه‌وه‌ هه‌رگیز سه‌رفراز نابیت وڕزگارت نابێت..

عن حذيفة (رضي الله عنه) أنه رأى رجلاً في يده خيط من الحمى فقطعه وتلا قوله تعالى : (وَمَا يُؤۡمِنُ أَكۡثَرُهُم بِٱللَّهِ إِلَّا وَهُم مُّشۡرِكُونَ ) {یوسف : 106} {ته‌فسیری إبن أبي حاتم (7/2207)} واته‌ : حوذه‌یفه‌ی كوڕی یه‌مان (خوای لێ ڕازی بێت) پیاوێكی بینی كه‌ ده‌زوویه‌كی كردبوویه‌ ده‌ستیه‌وه‌ بۆ  له‌رزوتا، ئه‌ویش ده‌زووه‌كه‌ی ده‌ستی كابرای قرتاند و ئه‌م ئایه‌ته‌ی خوێنده‌وه‌ ( وَمَا يُؤۡمِنُ أَكۡثَرُهُم بِٱللَّهِ إِلَّا وَهُم مُّشۡرِكُونَ ) {یوسف : 106} واته‌: جا زۆربه‌ی زۆری خه‌ڵکی باوه‌ڕناهێنن به‌ خوای تاك و ته‌نها، بێ ئه‌وه‌ی هاوه‌ڵی بۆ بڕیار نه‌ده‌ن (بێگومان ئیمان و باوه‌ڕی وا هیچ نرخی نیه‌ و خوای گه‌وره‌ له‌و تاوانه‌ خۆش نابێت) ..

ب)حوكمی له‌ده‌ستكردنی ئه‌ڵقه‌ و په‌ڕۆ وده‌زوو و ئه‌و شتانه‌: حوكمی له‌ده‌ستكردنی ئه‌م جۆره‌ شتانه‌‌ حه‌رامن، جا ئه‌و كه‌سه‌ی ئه‌و شتانه‌ له‌ده‌ست ده‌كات وباوه‌ڕی وابێت كه‌ ئه‌و شتانه‌ خۆیان كاریگه‌ریان ده‌بێت (له‌سوود گه‌یاندن و زیان دوورخستنه‌وه‌) به‌بێ خوای گه‌وره‌، ئه‌وا ئه‌و كه‌سه‌ هاوه‌ڵ بڕیارده‌ری گه‌وره‌یه‌ له‌ یه‌كخواپه‌رستنی په‌روه‌ردگارێتیدا له‌ (توحید الربوبیة) تدا، چونكه‌ باوه‌ڕی به‌ خالق ودروستكار وهه‌ڵسوڕێنه‌رێكی تر هه‌یه‌ له‌گه‌ڵ خوا (الله) دا كه‌ خوای گه‌وره‌  زۆر به‌رز وپیرۆز وبڵند تره‌ له‌وه‌ی موشریكه‌كان بۆی بڕیار ده‌ده‌ن .... خۆ ئه‌گه‌ر باوه‌ڕی وابێت كه‌فه‌رمان هه‌ر بۆ خوای گه‌وره‌یه‌، ئه‌م ئه‌ڵقه‌ و په‌ڕۆ وده‌زووانه‌یش ته‌نها هۆكارێكن وهیچ كاریگه‌ریه‌كیان نییه‌، ئه‌وا ئه‌و كه‌سه‌ هاوه‌ڵ بڕیارده‌ری بچووكه‌، چونكه‌ ئه‌و شتیكی كردووه‌ به‌ هۆكاری چاك بوونه‌وه‌ له‌شه‌رعدا ڕێگا نه‌دراوه‌ كه‌ هۆكار شیفا و چاك بوونه‌وه‌ بێت، ودلێ وابه‌سته‌ به‌شتیكی تر كردووه‌، جا له‌به‌ر ئه‌وه‌ كردنی وه‌ها كارێكیش ڕێگاخۆشكه‌ره‌‌ بۆ شیرك وهاوه‌ڵ بڕیاردانی گه‌وره‌ كاتێك كه‌ دلێ پابه‌ند بێت پێوه‌ی به‌ئومێد وڕجای به‌ده‌ستهێنانی نازونیعمه‌ت ودوورخستنه‌وه‌ی زه‌ره‌ر وزیان وبه‌ڵا وناڕه‌حه‌تی ...

به‌شی چواره‌م : ته‌به‌ڕوك كردن به‌دار و دره‌خت و به‌رد و هاوشێوه‌كانیان
ته‌به‌ڕوك : واته‌ داواكردنی به‌ره‌كه‌ت، داواكردنی به‌ره‌كه‌تیش له‌دوو حاڵه‌ت به‌ده‌ر نییه‌:

1- ته‌به‌ڕوك به‌ كار وفه‌رمانێكی شه‌رعی دیار، وه‌ك ته‌به‌ڕوك به‌ قورئانی پیرۆز، له‌م باره‌یه‌شه‌وه‌ خوای گه‌وره‌ فه‌رموویه‌تی: (وَهَٰذَا كِتَٰبٌ أَنزَلۡنَٰهُ مُبَارَكٞ ...) {الانعام : 92، 155} واته‌: ئه‌م قورئانه‌ ئێمه‌ ناردوومانه‌ته‌ خواره‌وه‌ پیرؤز و فه‌ڕداره‌.

له‌به‌ره‌كه‌ت وپیرۆزیه‌كانی قورئان ڕێنموونی و هیدایه‌تی دڵه‌كانه‌ بۆ لای خودا وشیفای سینه‌ و وچاكسازكاری ده‌روونه‌كان وپاككه‌ره‌وه‌ی ڕه‌وشت وبه‌هاكانه‌، ئه‌مانه‌ وچه‌ند شتی تریش..

2- ته‌به‌ڕوك به‌كارێكی نامه‌شورع، وه‌ك ته‌به‌ڕوك به‌ دارو دره‌خت وبه‌رد و گۆڕ وته‌پۆڵكه‌ وخۆڵ وگڵ وچه‌ندان شتی تری نامه‌شروع، كه‌ هه‌ر هه‌رموویان شیرك وهاوه‌ڵ بڕیاردانه‌ بۆ خوای گه‌وره‌ بۆ (الله) ..

عن أبي واقد اللیثي (رضي الله عنه) خرجنا مع رسول الله (صلى الله عليه وسلم) إلى حنين ونحن حدثاء عهد بكفر وللمشركين سدرة يعكفون عندها وينوطون بها أسلحتهم يقال لها ذات أنواط فمررنا بسدرة فقلنا يا رسول الله اجعل لنا ذات أنواط كما لهم ذات أنواط فقال رسول الله صلى الله عليه وسلم : الله أكبر إنها السنن قلتم والذي نفسي بيده كما قالت بنو إسرائيل لموسى (ٱجۡعَل لَّنَآ إِلَٰهٗا كَمَا لَهُمۡ ءَالِهَةٞۚ قَالَ إِنَّكُمۡ قَوۡمٞ تَجۡهَلُونَ) {الاعراف : 138} لتركبن سنن من كان قبلكم { رواه الترمذي وصححه، سنن الترمذي (2180} واته‌ : ئه‌بو واقدی له‌یثي (خوای لێ ڕازی بێت) ئه‌لێت : له‌گه‌ڵ پیغه‌مبه‌ری خودا (صلی الله علیه وسلم) ده‌رچووین بۆ غزوه‌ی حونه‌ین، له‌و كاته‌دا ئێمه‌ تازه‌ موسڵمان بووبوین ووازمان له‌بێباوه‌ڕی هێنابوو، موشریكه‌كان دره‌ختێكی سدریان هه‌بوو چه‌كه‌كانی خۆیانیان پێداهه‌ڵده‌واسی و پێیان ده‌ووت (ذات أنواط) ئێمه‌ش به‌لای دره‌ختێكی سدردا ڕابووردین و ووتمان : ئه‌ی پێغه‌مبه‌ری خودا : تۆیش (ذات انواط) بۆ ئێمه‌ دابنێ وه‌ك ئه‌وان چۆن (ذات انواط) یان هه‌یه‌ - واته‌ وه‌ك دره‌خته‌كه‌ی ئه‌وان – پێفه‌مبه‌ری خوداش (صلی الله علیه وسلم) فه‌رمووی : (ألله أكبر) ئه‌مه‌ هه‌ر له‌و قسه‌یه‌ ده‌چێت كه‌ هۆزه‌كه‌ی به‌نو ئیسرائیل داوایان له‌ موسا كردو گوتیان (ٱجۡعَل لَّنَآ إِلَٰهٗا كَمَا لَهُمۡ ءَالِهَةٞۚ قَالَ إِنَّكُمۡ قَوۡمٞ تَجۡهَلُونَ) {الاعراف : 138} واته‌ : كاتێك به‌نو ئیسرائیل دوای ئه‌وه‌ی خوای گه‌وره‌ ڕزگاری كردن له‌ ده‌ستی فیرعه‌ون وده‌ست و دایه‌ره‌كه‌ی له‌و به‌ری ده‌ریاكه‌وه‌ خه‌ڵكێكیان بینی خه‌ریكی بت په‌رستن بوون ئه‌وانه‌یشی له‌گه‌ڵ موسی پیغه‌مبه‌ر (علیه السلام) بوون ووتیان : ئه‌ی موسی تۆیش خوایه‌كمان بۆ دابنێ هه‌روه‌ك چۆن ئه‌مانه‌ چه‌ند خوایه‌كیان هه‌یه‌، مووساش  ووتی : به‌ڕاستی ئا ئه‌مانه‌ گه‌لێكی  نه‌فام ونه‌زان ، ئه‌مجا له‌كۆتاییه‌وه‌ پێغه‌مبه‌ر (صلی الله علیه وسلم) به‌هاوه‌ڵانی فه‌رموو : به‌ڕاستی ئێوه‌ش شوێن پێی ئه‌وانه‌ی پێش خۆتان هه‌ڵده‌گرن (چۆن ئه‌وان داوای بتێكیان له‌موسی كرد ئێوه‌ش داوای دره‌ختێكی وه‌ك دره‌ختی بێاوه‌ڕه‌كان ده‌كه‌ن كه‌ پیرۆزی بكه‌ن.

ئه‌م فه‌رمووده‌یه‌ به‌ڵگه‌یه‌ له‌سه‌ر ئه‌وه‌ی ئه‌و كه‌سانه‌ی كه‌ باوه‌ڕیان وایه‌ كه‌ دار و به‌رد ودره‌خت وگۆڕ ونمونه‌ی ئه‌مانه‌ پیرۆز وموباره‌كن و به‌ره‌كه‌ت ده‌خه‌نه‌ شته‌وه‌ وبه‌دیاریه‌وه‌ داده‌نیشن وقوربانی وئاژه‌ڵیان بۆ سه‌رده‌بڕن شیرك وهاوه‌ڵ بڕیاردانه‌ بۆ خودا، هه‌ر له‌به‌ر ئه‌وه‌یه‌ پێغه‌مبه‌ری خودا (صلی الله علیه وسلم) پێی فه‌رموون : ئه‌وه‌ی ئێوه‌ داوای ده‌كه‌ن وه‌ك داوای به‌نو ئیسرائیل وجوله‌كه‌كان وایه‌ كاتێكووتیان به‌ موسی : تۆیش خوایه‌كمان هه‌روه‌ك ئه‌مانه‌ چه‌ند خوایه‌كیان هه‌یه‌، ئه‌وان داوی ئه‌وه‌یان كرد كه‌ پێغه‌مبه‌ری خودا (صلی الله علیه وسلم) دره‌ختێكی سدریان بۆ دابنێ بۆ ئه‌وه‌ی ته‌به‌ڕوكی پێوه‌ بكه‌ن هه‌روه‌ك چۆن موشریكه‌كان ته‌به‌ڕوكیان به‌و داره‌وه‌ (ذات انواط) ه‌وه‌ ده‌كرد، به‌نو ئیسرائیلیش داوای خوایه‌كی وه‌ك خواكانی ئه‌وانیان ده‌كرد، هه‌ردوو داواكه‌یش دژ وپێچه‌وانه‌ی یه‌كخواپه‌رستین، له‌به‌ر ئه‌وه‌ی ته‌به‌ڕوك به‌دره‌خته‌وه‌ جۆرێكه‌ له‌ شیرك وهاوه‌ڵ بڕیاردان بۆ خوای گه‌وره‌، دانانی خوا و په‌رستراوێكی تر جگه‌ له‌ (الله) شیرك و هاوه‌ڵدانانێكی ڕوون وئاشكرایه‌...

له‌وه‌یشی كه‌ له‌فه‌رمووده‌كه‌دا هاتووه‌ : " لتركبن سنن من كان قبلكم " به‌ڕاستی ئێوه‌ش شوێن پێی ئه‌وانه‌ی پێش خۆتان هه‌ڵده‌گرن، ئاماژه‌یه‌ بۆ ئه‌وه‌ی جۆرێك له‌م كارانه‌ له‌ناو ئوممه‌ته‌كه‌یدا ڕووده‌ده‌ن، پێغه‌مبه‌ر (صلی الله علیه وسلم) ئه‌مه‌ی فه‌رمووه‌ تاوه‌كو ڕێگریان لێ بكات و ئاگاداریان بكاته‌وه‌..

به‌شی پێنجه‌م : قه‌ده‌غه‌كردن وڕێگری له‌و شتانه‌ی كه‌ په‌یوه‌ندی به‌گۆڕه‌وه‌ هه‌یه‌
له‌سه‌رتای ئاینی پیرۆزی ئیسلامه‌وه‌ ڕێگری ده‌كرا له‌ زیاره‌ت وسه‌ردانی گۆڕ وگۆڕستان، چونكه‌ له‌سه‌رده‌می نه‌فامیه‌وه‌ نزیك بوون، ئه‌مه‌ش له‌پێناو پارێزگاری كردن له‌یه‌كخواپه‌رستی وپله‌وپایه‌كه‌ی، به‌ڵام دواتر كه‌ باوه‌ڕ له‌ دڵی خه‌ڵكیدا دامه‌زرا وچه‌سپاو وبه‌جوانی باوه‌ڕیان وه‌رگرت،  وبه‌ڵگه‌كانی یه‌كخواپه‌رستی ڕوون بوونه‌وه‌ و شوبهه‌ وگومانه‌كانی شیرك هاوه‌ڵدانان بۆ خه‌ڵكی ده‌ركه‌وتن ئه‌وسا ئیتر ڕێگا درا زیاره‌ت و سه‌ردانی گۆڕ وگۆڕستان بكرێت كه‌ ئامانجه‌كانی دیاركرا ومه‌به‌سته‌كان لێی ئاشكرا كران ...

له‌م فه‌رمووده‌یه‌دا به‌جوانی ئه‌م مه‌سئه‌له‌یه‌ ڕوون كراوه‌ته‌وه‌: عن بریدة بن الحصیب (رضي الله عنه) قال : قال رسول الله  (صلی الله علیه وسلم) : " كنت نهیتكم عن زیارة القبور فزورها " { رواه مسلم الجنائز (977) والنسائي الاشربة (5652) و أبوداود الاشربة (3698) وأحمد (5/350)} واته‌ : پێشتر قه‌ده‌غه‌ و یاساغم كرد لێتان كه‌ سه‌ردانی گۆڕ بكه‌ن، ئێستا ئیتر سه‌ردانی بكه‌ن..

وعن أبي هریرة (رضي الله عنه) قال : قال النبي (صلی الله علیه وسلم) : " زوروا القبور فإنها تذكر الموت " { رواه مسلم الجنائز (976) والنسائي الجنائز (2034) وأبوداود الجنائز (3234) وابن ماجه ماجاء فی الجنائز (1572) وأحمد (2/441) } واته‌ : سه‌ردانی گۆڕه‌كان بكه‌ن چونكه‌ مردن وه‌بیر خه‌ڵك ده‌خه‌نه‌وه‌ ..

عن أبي سعيد الخدري رضي الله عنه قال: قال (رسول الله صلى الله عليه وسلم) : "إني نهيتكم عن زيارة القبور فزوروها فإن فيها عبرة" { مسند احمد (3/38) ومستدرك الحاكم (1/531) } واته‌ : بێگومان من ڕێگری و قه‌ده‌غه‌م كردن له‌ سه‌ردانی گۆڕه‌كان، ئیتر سه‌ردانیان بكه‌ن چونكه‌ ئامۆژگاری و په‌ندوه‌رگرتنی تێدایه‌.

عن أنس بن مالك (رضي الله عنه) قال : قال رسول الله (صلی الله علیه وسلم) : كنت نهيتكم عن زيارة القبور ألا فزوروها، فإنها ترق القلب، وتدمع العین وتذكر الاخرة، ولا تقولوا هجرا" { رواه احمد (3/237) ومستدرك الحاكم (1/532) } واته‌ : من پێشتر ڕێگر و قه‌ده‌غه‌م كردن له‌ سه‌ردانی گۆڕه‌كان. ئێستا ئیتر سه‌ردانیان بكه‌ن، چونكه‌ دڵ نه‌رم ده‌كات وفرمێسك له‌چاوه‌كان دێنێت ودواڕۆژیش وه‌بیر ده‌هێنێته‌وه‌، ئێوه‌ش هیچ شتێكی ناشه‌رعی مه‌ڵین ..

عن بريدة (رضي الله عنه) قال : كان رسول الله (صلى الله عليه وسلم) یعلمهم إذا خرجوا إلی المقابر فكان قائلهم یقول : " السلام عليكم أهل الديار من المؤمنين والمسلمين وإنا إن شاء الله بكم لاحقون، اسال الله لنا ولكم العافية " { رواه مسلم الجنائز (975) والنسائي الجنائز (2040) وابن ماجه‌ ماجاء في الجنائز (1547) وأحمد (5/353)} واته‌ : بوره‌یده‌ (خوای لێ ڕازی بێت) ئه‌لێت : پێغه‌مبه‌ری خودا (صلی الله علیه وسلم) هاوه‌ڵه‌كانی فێر ده‌كرد هه‌ركاتێك بچوونایه‌ بۆ گۆڕستان ده‌یانووت : سه‌لامتان لێ بێت ئه‌ی خه‌ڵكه‌ باوه‌ڕدار وموسڵمانه‌كه‌ی ئه‌م شاره‌، ئێمه‌ش ئه‌گه‌ر خوای گه‌وره‌ وویستی له‌سه‌ر بێت ده‌گه‌ین پێتان، داوای لێخۆش بوون بۆ خۆمان وئێوه‌ش ده‌كه‌ین ...

ئه‌م فه‌رموودانه‌ وهاوشێوه‌كانیان به‌ڵگه‌ن له‌سه‌ر ئه‌وه‌ی مه‌شروعیه‌تی سه‌ردانی كردنی گۆڕه‌كان دوای ئه‌و رێگر‌یكردنه‌ هات له‌زیاره‌ت كردنیان، ئه‌مه‌ش له‌به‌ر دوو هۆكاری گه‌وره‌ و دوو مه‌به‌ستی به‌نرخ بوو :

یه‌كه‌م : به‌مه‌به‌ستی زوهد ودونیا نه‌ویستی وبیرخستنه‌وه‌ی دواڕۆژ ومردن وبه‌ڵا وموصیبه‌ت، وه‌ ئامۆژگاری وه‌رگرتن له‌و كه‌سانه‌ی له‌ناو گۆڕه‌كاندان ئه‌مه‌ش باوه‌ڕی كه‌سه‌كان پێی زیاد ده‌كات و یه‌قین پێی به‌هێز ده‌بێت، وپه‌یوه‌ندیان به‌خوای گه‌وره‌وه‌ بته‌و ده‌بێت، له‌هه‌مان كاتیشدا پشتهه‌ڵكردن وغه‌فله‌ت وبێ ئاگاییش له‌دلێ كه‌سه‌كاندا ناهیڵێت.

دووه‌م : چاكه‌ وئیحسان كردن له‌گه‌ڵ مردووه‌كاندا، به‌دوعا ونزا بۆكردن وڕه‌حمه‌ت بۆ ناردن وداوی لێخۆش بوون وعه‌فو كردن بۆیان لای خوای گه‌وره‌ .

ئه‌مه‌ ئه‌وه‌یه‌ كه‌ به‌ڵگه‌ی له‌سه‌ره‌، وه‌ هه‌ركه‌سیش ئیدعا وپاگه‌نده‌ی شتێكی تر ده‌كات ئه‌وه‌ داوای به‌ڵگه‌ی لێ ده‌كرێت .

سوننه‌تی پێغه‌مبه‌ری خوداش (صلی الله علیه وسلم) قه‌ده‌غه‌ ویاساغی له‌هه‌ندێك كار كردووه‌ كه‌ په‌یوه‌ستن به‌ گۆڕ و زیاره‌تكردن وسه‌ردانیان، له‌پێناو پاراستنی یه‌كخواپه‌رستی وپارێزگاری له‌ پله‌وپایه‌كه‌ی، هه‌ر بۆیه‌ واجبه‌ له‌سه‌ر هه‌موو موسڵمانێك فێریان ببێت بۆ ئه‌وه‌ی له‌ شتی پڕوپوچ و گومڕایی پارێزراو بێت، له‌وانه‌یش : 

1- ڕێگریكردن له‌ ووتنی قسه‌ی ناشه‌رعی له‌كاتی سه‌ردانی گۆڕه‌كان: 
پێشتر باسمانكرد كه‌ پێغه‌مبه‌ر (صلی الله علیه وسلم) فه‌رمووی : " ولاتقولوا هجرا " {النسائي الجنائز (2033) وابوداود الاشربة (3698) وأحمد (5/355)} واته‌ : هیچ شتێكی ناشه‌رعی مه‌ڵین ... مه‌به‌ستیش له‌ (الهجر) هه‌موو كارێكه‌ كه‌ شه‌رع قه‌ده‌غه‌ ویاساغی كردبێت، له‌پێشی هه‌موو ئه‌مانه‌یشه‌وه‌ شیرك وهاوه‌ڵ بڕیاردانه‌ بۆ خودا ئه‌ویش به‌ داوا و نزا وهانا و هاوار بردن بۆ ‌كه‌سانی مردوو، یان داوای یارمه‌تی  وسه‌لامه‌تی له‌ش ساغیان لی بكرێت، هه‌موو ئه‌مانه‌شیرك وهاوه‌ڵ بڕیاردانی ته‌واو وصه‌ریحه‌ بۆ په‌روه‌ردگار، له‌ پێغه‌مبه‌ری خوداشه‌وه‌ (صلی الله علیه وسلم) ثابت بووه‌  به‌چه‌ندان فه‌رمووده‌‌ ڕێگری كردووه‌ له‌م جۆره‌ كارانه‌ ونه‌فرینیشی كردووه‌ له‌بكه‌ره‌كه‌ی، له‌سه‌حیحی موسلیمدا هاتووه‌ : عن جندب بن عبد الله (رضي الله عنه) أنه قال سمعت رسول الله (صلى الله عليه وسلم) قبل ان يموت بخمس يقول : " ألا إن من كان قبلكم كانوا يتخذون قبور أنبيائهم وصالحيهم مساجد، ألا فلا تتخذوا القبور مساجد إني أنهاكم عن ذلك " { صحيح مسلم (532 } واته‌ : جوندوبی كوڕی عبد الله (خوای لێ ڕازی بیت) ئه‌لێت له‌ پێغه‌مبه‌رم (صلی الله علیه وسلم) بیست پێش پێنج ڕۆژ له‌وه‌ی وه‌فات بكات  فه‌رمووی : ئه‌وانه‌ی پێش ئێوه‌ (له‌گاور وجوله‌كه‌ و ئوممه‌تانی پێشوو) گۆڕی پێغه‌مبه‌ران وپیاوچاكه‌كانیان كرد به‌ مزگه‌وت وجێگای سوژده‌ بردن، به‌ڵام ئاگاداربن ئێوه‌ گۆڕه‌كان مه‌كه‌ن به‌ مزگه‌وت و جێگای سوژده‌بردن، چونكه‌ من ڕێگریم كردوه‌ له‌وه‌ها كارێك..

دوعا وبانگكردنی مردووه‌كان و داوای پێویستی لێكردنیان و لادانی هه‌ندێك له‌ په‌رستنه‌كان بۆ ئه‌وان شیرك وهاوه‌ڵ بڕیاردانی گه‌وره‌یه‌ بۆ خودا، به‌ڵام مانه‌وه‌ لای گۆڕ و ئیعتكاف كردن لای وچاوه‌ڕوانی وگه‌ڕان به‌دوای ئه‌وه‌ی دوعا ونزا لایان گیرا ببێت، هه‌روه‌ها نویژكردن له‌و مزگه‌وتانه‌ی كه‌ گۆڕیان تیدایه‌ هه‌رهه‌موویان له‌و بدعه‌ وداهێنراوه‌ زۆر خراپانه‌ن له‌ دیندا داهاتوون ...

له‌هه‌ردوو سه‌حیحی بوخاری وموسلیم یشدا هاتووه‌ : عن عائشة رضي الله عنها) أنه (صلی الله علیه وسلم) قال في مرضه الذي لم یقم منه : " لعن الله الیهود والنصاری إتخذوا قبور أنبیائهم مساجد " { البخاري الجنائز (1324) ومسلم المساجد ومواضع الصلاة (531) والنسائي المساجد (703) وأحمد (6/146) والدارمي الصلاة (1403)} واته‌ : عائیشه‌ی دایكی باوه‌ڕداران (خوای لێ ڕازی بێت) ئه‌لێت : پێغه‌مبه‌ری خودا (صلی الله علیه وسلم) له‌ كاتی نه‌خۆشیه‌ی كه‌ ئیتر هه‌ڵنه‌سایه‌وه‌ (وه‌فاتی كرد) فه‌رمووی : نه‌فرینی خودا له‌ جوله‌كه‌و گاوره‌كان كه‌ گۆڕی پێغه‌مبه‌ره‌كانی خۆیان كرده‌ مزگه‌وت و جێگای سوژده‌ بردن.

2- سه‌ربڕین و قوربانی كردن لای گۆڕه‌كان :

ئه‌گه‌ر هاتوو سه‌ربڕین وقوربانی كردن بۆ نزیك بوونه‌وه‌ بێت له‌ مردووی ناوه‌ گۆڕه‌كان بۆ ئه‌وه‌ی ئه‌و مردووانه‌ پێویستیه‌كیان بۆ جێ به‌جێ بكه‌ن، ئه‌وه‌ شیرك و هاوه‌ڵ بڕیاردانی گه‌وره‌یه‌ بۆ خوای گه‌وره‌، خۆ ئه‌گه‌ر بۆ غه‌یری ئه‌مه‌ بێت ئه‌وه‌ له‌و بیدعه‌ مه‌ترسیدارانه‌یه‌ كه‌ گه‌وره‌ترین هۆكاری شیرك وهاوه‌ڵ بڕیاردانه‌، پێغه‌مبه‌ر (صلی الله علیه وسلم) له‌م باره‌یه‌وه‌ فه‌رموویه‌تی : " لا عُقرَ في الاسلام " { أبوداود الجنائز (3222) وأحمد (3/197)} واته‌ : ئاژه‌ڵ سه‌ربڕین له‌سه‌ر گۆڕه‌كان نییه‌ له‌ ئیسلامدا ، عبد الرزاق ئه‌لێت : (له‌سه‌رده‌می نه‌فامیدا موشریكه‌كان كه‌ ئه‌چوونه‌ سه‌ر گۆڕ مانگایه‌ك یان مه‌ڕێكیان سه‌رده‌بڕی) { أبوداود الجنائز (3222) وأحمد (3/197)}.
4- 5 – 6- 7- به‌رزكردنه‌وه‌ی گۆڕه‌كان زیاد له‌و گڵه‌ی كه‌ لێی هاتوه‌ته‌ ده‌ره‌وه‌، یان‌ گه‌جكاری كردنی، یاخود نووسین له‌سه‌ری، یان خانوو وبینا دروستكردن له‌سه‌ری، یاخود دانیشتن له‌سه‌ری :
هه‌موو ئه‌مانه‌ له‌ بیدعه‌ وداهێنراوه‌كانی جوله‌كه‌ وگاوره‌كانه‌ كه‌ تێیدا ماونه‌ته‌وه‌ ، كه‌له‌ گه‌وره‌ترین جۆره‌كانی ذریعه‌ وڕێخۆشكردنه‌ بۆ شیرك وهاوه‌ڵ بریاردان بۆ خوای گه‌وره‌، عن جابر (رضي الله عنه) قال : " نهی رسول الله (صلی الله علیه وسلم) أن یجصص القبر، وأن یعقد علیه، وأن یبني علیه، وأن یزاد علیه، أو یكتب علیه " { رواه مسلم الجنائز (970) والترمذي الجنائز (1052) والنسائي الجنائز (2027) وأبوداود الجنائز (3225) وإبن ماجه ماجاء فی الجنائز (1563) وأحمد (3/339) } واته‌ : پێغه‌مبه‌ری خوا (صلی الله علیه وسلم) ڕێگری كرد له‌وه‌ی گۆڕ گه‌جكاری بكرێت، وه‌ دابنیشی له‌سه‌ری، وه‌ خانوو وبینای له‌سه‌ر بكرێت، وه‌ ڕێگری كرد له‌وه‌ی گۆڕ زیاد له‌و گڵه‌ی لێی ده‌رده‌هێنرێت بخرێته‌ سه‌ری، یان له‌سه‌ری بنووسرێت .

8- نوێژكردن ڕووبه‌ڕووی گۆڕ یان لای گۆڕ :

عن أبي مرثد الغنوي قال : سمعت رسول الله (صلی الله علیه وسلم) یقول : " لاتصلوا إلی القبور، ولاتجلسوا علیها " {رواه مسلم (972)} واته‌ : پێغه‌مبه‌ر (صلی الله علیه وسلم) ئه‌فه‌رموێت : ڕووبه‌ڕوی گۆڕه‌كان نوێژ مه‌كه‌ن، ودامه‌نیشن له‌سه‌ریشیان .

وعن أبي سعید الخدري (رضي الله عنه) قال : قال رسول الله (صلێ الله علیه وسلم) : " الارض كلها مسجد، إلا المقبرة والحمام " {رواه الترمذي الصلاة (317) و أبوداود الصلاة (492) وابن ماجه المساجد والجماعات (745)} واته‌ : زه‌وی هه‌موو مزگه‌وته‌ جگه‌ له‌گۆڕستان وحمام وسه‌رئاو نه‌بێت.
9- خانوو وبینا دروستكردن له‌سه‌ر گۆڕ :

ئه‌مه‌شله‌ بیدعه‌ وگومڕاییه‌كانی جوله‌كه‌و گاوره‌كانه‌، فه‌رمووده‌كه‌ی عائیشه‌ له‌وه‌و پێش كه‌ باسكرا : " لعن الله الیهود والنصاری أتخذوا قبور أنبیائهم مساجد " { البخاري الجنائز (1324) ومسلم المساجد ومواضع الصلاة (531) والنسائي المساجد (703) وأحمد (6/146) والدارمي الصلاة (1403)} نه‌فرینی خودا له‌ جوله‌كه‌و گاوره‌كان كه‌ گۆڕی پێغه‌مبه‌ره‌كانی خۆیان كرده‌ مزگه‌وت و جێگای سوژده‌ بردن.

10- بكرێت به‌شوێنی كۆبوونه‌وه‌ وجه‌ژن گێڕان :

ئه‌مه‌ش یه‌كێكی تره‌ له‌و بیدعه‌ وداهێنراوانه‌ی كه‌ ڕێگری صه‌ریحی لێكراوه‌، ئه‌ویش له‌به‌ر گه‌وره‌ی زیان‌وخراپه‌كانیه‌تی، عن أبي هریرة (رضي الله عنه) قال : قال رسول الله (صلی الله علیه وسلم) : " لاتتخذوا قبري عیدا، ولاتجعلوا بیوتكم قبورا، وحیثما كنتم فصلوا علي، فإن صلاتكم تبغلني " { رواه أبوداود فی السنن (2042) وأحمد فی المسند (2/367)} واته‌ : واته‌ : گۆڕه‌كه‌ی من مه‌كه‌ن به عید واته‌ به‌شوێنی جه‌ژن (له‌زمانی عه‌ره‌بیدا  (عید) به‌وه‌ ده‌وتریت كه‌ بگه‌ڕیته‌وه‌ و دووباره‌ ببێته‌وه‌ وه‌ك جه‌ژنی ڕۆژووشكاندنی ره‌مه‌زان و جه‌ژنی قوربان، جا مرۆڤی شكاتێك هه‌موو ڕۆژێك له‌به‌ر ئه‌وه‌ی سڵاوێك له‌پێغه‌مبه‌ری خوا ( صلی الله علیه وسلم) بڕواته‌ سه‌ر گۆڕه‌كه‌ی ئه‌وه‌ وه‌ك ئه‌وه‌ وایه‌ كه‌ كردبێتی به‌ جه‌ژن وشوێنی كۆبوونه‌وه‌، له‌به‌ر ئه‌وه‌ ‌پێغه‌مبه‌ری خوا ( صلی الله علیه وسلم) ڕێگری كردوه‌ له‌وه‌ها كارێك، له‌گه‌ڵ ئه‌وه‌دا فه‌رمانی كردوه‌ به‌موسڵمان كه‌ صه‌ڵات وسولامی بۆ بنێرن له‌هه‌ر كوێیه‌ك بن، چونكه‌ فریشته‌كان ئه‌گه‌ڕین وصه‌ڵاوات وسه‌لامه‌كان ئه‌گه‌یه‌نن به‌پێغه‌مبه‌ر، ئه‌مه‌ش له‌ئاسانی ئه‌م دینه‌وه‌یه‌، چونكه‌ هه‌موو موسڵمانێك ناتوانێت بگاته‌ مه‌دینه‌) وه‌ ماڵه‌كانی خۆتان مه‌كه‌ن به‌گۆڕ، له‌هه‌ركوێیه‌ك بوون صه‌ڵاواتم له‌سه‌ر بده‌ن، چونكه‌ صه‌ڵاواته‌كانتان ده‌گاته‌ من .
11- كۆڵ وخۆپێچانه‌وه‌ بۆ لای گۆڕه‌كان :

ئه‌مه‌ش كارێكه‌ وڕێگری وقه‌ده‌غه‌ی لێكراوه‌، چونكه‌ یه‌كێكه‌ له‌هۆكاره‌كانی شیرك وهاوه‌ڵ بڕیاردان بۆ خوای گه‌وره‌، عن أبي هریرة (رضي الله عنه) عن النبي (صلی الله علیه وسلم) قال : " لاتشدوا الرحال إلا إلی ثلاثة مساجد : المسجد الحرام، ومسجد الرسول (صلی الله علیه وسلم) ومسجد الاقصی " {رواه البخاري الجمعة (1132) وابن ماجه‌ إقامة الصلاة والسنة فیها (1410) وصحیح البخاري (1189) وصحیح مسلم (1397)} واته‌ : كۆڵ وبارتان مه‌پێچنه‌وه‌ بۆ سێ جێگا نه‌بێت : بۆ مزگه‌وتی حه‌رام وبۆ مزگه‌وتی پێغه‌مبه‌ر (صلی الله علیه وسلم) و بۆ مزگه‌وتی ئه‌قصی نه‌بێت .
به‌شی شه‌شه‌م : ته‌وه‌سول

أ)پێناسه‌كه‌ی : (التوسل) له‌زمانی عه‌ره‌بیدا له‌ ووشه‌ی (الوسیلة) وه‌ وه‌رگیراوه‌،  (الوسیلة والوصیلة ) به‌مانی هۆكار وپه‌یوه‌ستكردن دێت كه‌ رهه‌ردووماناكه‌ له‌یه‌كه‌وه‌ نزیكن، (التوسل) واته‌ :  گه‌یشتن به‌مه‌به‌ست وهه‌وڵدان بۆ جێ به‌جێكردن وته‌حقیق كردنی ئه‌و مه‌به‌سته‌ .

له‌شه‌رعیشدا به‌واتای : گه‌شتن به‌ ڕه‌زامه‌ندی خوای گه‌وره‌  وبه‌هه‌شت دێت، به‌كارێك كه‌ شه‌رع ڕێگای پیداوه‌ و دووركه‌وتنه‌وه‌ له‌وه‌یشی كه‌ قه‌ده‌غه‌ی لێكردووه‌ .

ب)مانای (الوسیلة) له‌قورئانی پیرۆزدا :

ووشه‌ی (الوسیلة) له‌دوو شوێن له‌‌ قورئانی پیرۆزدا هاتووه‌ :

1- خوای گه‌وره‌ ئه‌فه‌رموێت : ( يَٰٓأَيُّهَا ٱلَّذِينَ ءَامَنُواْ ٱتَّقُواْ ٱللَّهَ وَٱبۡتَغُوٓاْ إِلَيۡهِ ٱلۡوَسِيلَةَ وَجَٰهِدُواْ فِي سَبِيلِهِۦ لَعَلَّكُمۡ تُفۡلِحُونَ) {المائدة :3} واته‌ : ئه‌ی ئه‌وانه‌ی باوه‌ڕتان هێناوه‌ له‌ خوا بترسن و پارێزکار بن، له‌ ڕێگه‌ی هه‌موو هۆکارو کرده‌وه‌یه‌کی چاک و(شه‌رعیه‌وه)‌ هه‌وڵ بده‌ن ڕه‌زامه‌ندیی ئه‌و زاته‌ به‌ده‌ست بهێنن، هه‌میشه‌ هه‌وڵ و کۆشش و جیهادو خه‌بات بکه‌ن له‌ پێناوی ڕێباز و به‌رنامه‌ی ئه‌و زاته‌دا، بۆ ئه‌وه‌ی سه‌رفراز بن (له‌ هه‌ردوو جیهاندا) .

2- هه‌روه‌ها فه‌رموویه‌تی : ( أُوْلَٰٓئِكَ ٱلَّذِينَ يَدۡعُونَ يَبۡتَغُونَ إِلَىٰ رَبِّهِمُ ٱلۡوَسِيلَةَ أَيُّهُمۡ أَقۡرَبُ وَيَرۡجُونَ رَحۡمَتَهُۥ وَيَخَافُونَ عَذَابَهُۥٓۚ إِنَّ عَذَابَ رَبِّكَ كَانَ مَحۡذُورٗا ) {الاسراء : 57} واته‌: ئا ئه‌وانه‌ی که‌ ئه‌وان هاناو هاواریان لێ ده‌که‌ن، کامیان له‌ خوا نزیکتره‌؟! له‌ کاتێکدا که‌ ئه‌وان خۆیان هاوار له‌ خوا ده‌که‌ن و داوای نزیك بوونه‌وه‌ له‌ په‌روه‌ردگاریان ده‌خوازن و چاوه‌ڕوانی ڕه‌حمه‌تی ده‌که‌ن، له‌ سزاو تۆڵه‌شی ده‌ترسن، به‌ڕاستی سزای په‌روه‌ردگارت مه‌ترسی لێکراوه‌ .
مه‌به‌ست له‌ (الوسیلة) له‌هه‌ردوو ئایه‌ته‌كه‌دا به‌مانای : نزیك بوونه‌وه‌ له‌خودای گه‌وره (الله)‌ هاتووه‌ به‌هه‌موو كاروكرده‌وه‌یه‌ك كه‌ ئه‌و زاته‌ خۆی پێی ڕازیه‌، حافظ ابن كثیریش له‌ته‌فسیری ئایه‌تی یه‌كه‌مدا له‌ عبدالله ی كوڕی عه‌باسه‌وه‌ (خوایان لێ ڕازی بێت) نقڵی كردووه‌ كه‌ مانای (الوسیلة) به‌ نزیك بووه‌نه‌وه‌ له‌خودا هاتووه‌، هه‌ر هه‌مان مانا له‌ هه‌ر یه‌ك له‌ موجاهید وأبي وائل وحه‌سه‌نی به‌صري وعبدالله بن كثیر والسدي وابن زید وچه‌ند كه‌سێكی تره‌وه‌ نقڵ كراوه‌ {ته‌فسیری ابن كثیر (2/50)}.
به‌نسبه‌ت ئایه‌تی دووه‌میشه‌وه‌ ، عبد الله ی كوڕی مه‌سعود هاوه‌ڵی به‌ڕێزی پیغه‌مبه‌ر (صلی الله علیه وسلم) هۆی دابه‌زینی ئه‌م ئایه‌ته‌ی ڕوونكردوه‌ته‌وه‌ كه‌ ماناكه‌ی ته‌واو ڕۆشن ده‌كاته‌وه‌ وده‌ڵێت : ئه‌م ئایه‌ته‌ له‌سه‌ر كه‌سێكی عه‌ره‌ب دابه‌زی كه‌ كاتی خۆی یه‌كێك له‌ جنۆكه‌كانیان ده‌په‌رست، ئه‌وه‌ بوو دواتر جنۆكه‌كان موسڵمان بوون، به‌ڵام ئه‌و كه‌سانه‌ی كه‌ ئه‌وانیـان ده‌په‌رست هه‌ستیان به‌مه‌ نه‌كرد {صحیح مســـلم (3030) وصحیح البخاري (4714)} .

ئه‌مه‌ش به‌صه‌ریحی ئه‌وه‌ پیشان ده‌دات كه‌ ووشه‌ی (الوسیلة) به‌مانای نزیك بوونه‌وه دێت له‌خوداوه‌ به‌هه‌موو كاروكرده‌وه‌یه‌كی‌ چاك و خواپه‌رستیه‌كی به‌رز وبڵند، هه‌ر له‌به‌ر ئه‌مه‌ش خوای گه‌وره‌ فه‌رموویه‌تی : (يَبۡتَغُونَ إِلَىٰ رَبِّهِمُ ٱلۡوَسِيلَةَ ) {الاسراء : 57} واته‌ : داوای ئه‌وه‌ ده‌كه‌ن  به‌هۆیه‌وه‌ له‌خودا (الله) نزیك ببنه‌وه‌ و ڕه‌زامه‌ندی ئه‌و به‌ده‌ست بهێنن به‌كاروكرده‌وه‌ی چاك كه‌ له‌ئه‌وان نزیك ده‌كاته‌وه‌.

ج)جۆره‌كانی (التوسل) هۆكاری له‌خوا (الله) نزیك بوونه‌وه‌ .

ته‌وه‌سول ده‌كرێت به‌دوو به‌شه‌وه‌ : ته‌وه‌سولی مه‌شروع و ته‌وه‌سولی مه‌منوع.

1)ته‌وه‌سولی مه‌شروع : مه‌به‌ست پێی خۆنزیك كردنه‌وه‌یه‌ له‌خوای گه‌وره‌ (الله) به‌هۆكاری خۆ نزیك كردنه‌وه‌ وڕێگای سه‌حیحی مه‌شروع، بۆ شاره‌زابوون له‌مه‌یش پێویست به‌گه‌ڕانه‌وه‌ ده‌كات بۆ قورئان و سوننه‌ت وشاره‌زا بوون له‌وه‌ی له‌م باره‌یه‌وه‌ له‌و دوو سه‌رچاوه‌دا هاتووه‌، ئه‌وه‌ی قورئان وسوننه‌ت به‌ڵگه‌ن له‌سه‌ر ئه‌وه‌ی كه‌ وه‌سیله‌ وهۆكارێكی مه‌شروع ودروستن ئه‌وه‌ وه‌سیــله‌ی مه‌شروعه‌، غه‌یری ئه‌مه‌ش ته‌وه‌سول وهۆكاری مه‌منوع و نامه‌شروعه‌ .

له‌ژێر ته‌وه‌سولی مه‌شروعدا سێ جۆر جێگایان ده‌بێته‌وه‌ :

یه‌كه‌م : ته‌وه‌سول وخۆنزیك كردنه‌وه‌ له‌خوای گه‌وره‌ (الله) به‌ناوێك له‌ناوه‌ پیرۆزه‌كانی یان به‌ صیفه‌تێك له‌ صیفاته‌ جوانه‌كانی، وه‌ك ئه‌وه‌ی موسڵمانێك له‌كاتی دوعا ونزایدا بڵێ: (ئه‌ی خوایه‌ داوات لێ ده‌كه‌م كه‌ تۆ خاوه‌نی هه‌ردوو ناوی (الرحمن)  و (الرحیم) یت  كه‌ له‌ش ساغم كه‌یت، یان بڵێ : به‌و ره‌حم وبه‌خشنده‌ییه‌ فراوانه‌ی كه‌ هه‌موو شتێكی گرتوه‌ته‌وه‌ كه‌ لێم خۆش بیت و ڕه‌حمم پێ بكه‌یت، یان نموونه‌ی تری له‌م شێوه‌ داوایانه‌.

به‌ڵگه‌ی مه‌شروعیه‌تی ئه‌م جۆره‌ ته‌وه‌سوله‌ش ئه‌وه‌ی كه‌ خوای گه‌وره‌ ده‌فه‌رموێت : (وَلِلَّهِ ٱلۡأَسۡمَآءُ ٱلۡحُسۡنَىٰ فَٱدۡعُوهُ بِهَاۖ ) {الاعراف : 180} واته‌ : هه‌ر بۆ خوایه‌ جوانترین و چاکترینی ناوه‌کان، جا ئێوه‌ش به‌و ناوانه‌ بانگ و هاواری لێ بکه‌ن .

دووه‌م : ته‌وه‌سول وخۆنزیك كردنه‌وه‌ له‌خوای گه‌وره‌ (الله) به‌و كاروكرده‌وه‌ چاكانه‌ی كه‌ به‌نده‌كان خۆیان ده‌یكه‌ن، وه‌ك ئه‌وه‌ی بڵێ : ئه‌ی خوایه‌گه‌وره‌ به‌وه‌ی باوه‌ڕم پێته‌، وه‌ به‌ خۆشه‌ویستم بۆتۆ، وه‌ به‌شوێن كه‌وتنم به‌دوای پێغه‌مبه‌ره‌كه‌تدا داوات لی ده‌كه‌م لێم خۆش به‌، یان بڵێ : ئه‌ی خوایه‌ من به‌ خۆشه‌ویستی وباوه‌ڕم بۆ پێغه‌مبه‌ركه‌ت محمد (صلی الله علیه وسلم) ‌داوات لێ ده‌كه‌م كه‌ ده‌رووم لێ بكه‌یته‌وه‌، یان ئه‌و كه‌سه‌ی كه‌ داوا له‌خوا ده‌كات ئه‌و كرده‌وه‌ چاكانه‌ باس بكات كه‌ له‌به‌ر خاتر وڕه‌زامه‌ندی خوای گه‌وره‌ ئه‌نجامی داون و بیكات به‌ هۆكاری ته‌وه‌سول و نزیك بوونه‌وه‌ له‌خودا، هه‌روه‌ك چۆن له‌چیرۆكی سێ كه‌سی ناوه‌ ئه‌شكه‌وته‌كه‌دا هاتووه‌ كه‌ دواتر باسیان لێوه‌ ده‌كه‌ین .

به‌ڵگه‌ له‌سه‌ر مه‌شورعیه‌تی ئه‌مه‌ش ئه‌و ئایه‌ته‌یه‌ كه‌ خوای گه‌وره‌ ده‌فه‌رموێت : (ٱلَّذِينَ يَقُولُونَ رَبَّنَآ إِنَّنَآ ءَامَنَّا فَٱغۡفِرۡ لَنَا ذُنُوبَنَا وَقِنَا عَذَابَ ٱلنَّارِ ) {ال عمران :16} واته‌ : له‌ خوا ترسان  : ده‌ڵێن ئه‌ی په‌روه‌ردگارمان به‌ڕاستی ئێمه‌ بڕوامان هێنا ده‌ی خۆش ببه‌ له‌ گوناهه‌کانمان وه‌ بمان پارێزه‌ له‌ سزای ئاگری دۆزه‌خ ، هه‌روه‌ها ده‌فه‌رموێت : (رَبَّنَآ ءَامَنَّا بِمَآ أَنزَلۡتَ وَٱتَّبَعۡنَا ٱلرَّسُولَ فَٱكۡتُبۡنَا مَعَ ٱلشَّٰهِدِينَ ) {ال عمران :53} واته‌ : ئه‌ی په‌روه‌ردگارمان ئێمه ‌باوه‌ڕمان هێنا به‌وه‌ی که‌ ناردووته‌ته‌‌ خواره‌وه‌ ،وه ‌په‌یڕه‌وی پێغه‌مبه‌ره‌كه‌ی تۆمان کرد ده‌ی خوایه‌ ناومان ‌ له‌ ڕیزی شاهیده‌‌کانی (گه‌یاندنی به‌رنامه‌که‌تدا) تۆمارمان بکه .

هه‌ر له‌م باره‌یه‌وه‌ چیرۆكی ئه‌و سێ كه‌سه‌ی ناو ئه‌شكه‌وته‌كه‌یه‌ كه‌ عبد الله ی كوڕی عومه‌ر (خوایان لێ ڕازی بێت) ئه‌گێڕێته‌وه‌ و ئه‌لێت : له‌ پێغه‌مبه‌ری خوام (صلی الله علیه وسلم) بیست كه‌ فه‌رمووی : " قال : " بينما ثلاثة نفر ممن كان قبلكم يمشون ، إذ أصابهم مطر ، فأووا إلى غار فانطبق عليهم ، فقال بعضهم لبعض : إنه والله يا هؤلاء ، لا ينجيكم إلا الصدق ، فليدع كل رجل منكم بما يعلم أنه قد صدق فيه ، فقال واحد منهم : اللهم إن كنت تعلم أنه كان لي أجير عمل لي على فرق من أرز ، فذهب وتركه ، وأني عمدت إلى ذلك الفرق فزرعته ، فصار من أمره أني اشتريت منه بقرا ، وأنه أتاني يطلب أجره ، فقلت له : اعمد إلى تلك البقر فسقها ، فقال لي : إنما لي عندك فرق من أرز ، فقلت له : اعمد إلى تلك البقر ، فإنها من ذلك الفرق فساقها ، فإن كنت تعلم أني فعلت ذلك من خشيتك ففرج عنا ، فانساحت عنهم الصخرة ، فقال الآخر : اللهم إن كنت تعلم أنه كان لي أبوان شيخان كبيران ، فكنت آتيهما كل ليلة بلبن غنم لي ، فأبطأت عليهما ليلة ، فجئت وقد رقدا وأهلي وعيالي يتضاغون من الجوع ، فكنت لا أسقيهم حتى يشرب أبواي فكرهت أن أوقظهما ، وكرهت أن أدعهما ، فيستكنا لشربتهما ، فلم أزل أنتظر حتى طلع الفجر ، فإن كنت تعلم أني فعلت ذلك من خشيتك ففرج عنا ، فانساحت عنهم الصخرة حتى نظروا إلى السماء ، فقال الآخر : اللهم إن كنت تعلم أنه كان لي ابنة عم ، من أحب الناس إلي ، وأني راودتها عن نفسها فأبت ، إلا أن آتيها بمائة دينار ، فطلبتها حتى قدرت ، فأتيتها بها فدفعتها إليها ، فأمكنتني من نفسها ، فلما قعدت بين رجليها ، فقالت : اتق الله ولا تفض الخاتم إلا بحقه ، فقمت وتركت المائة دينار ، فإن كنت تعلم أني فعلت ذلك من خشيتك ففرج عنا ، ففرج الله عنهم فخرجوا " {رواه البخاري (3465)} .
واته‌ : له‌ئوممه‌تانی پێش ئێوه‌ سێ كه‌س به‌ڕێگادا ده‌ڕۆشتن و باران لێی دایكردن، بۆیه‌ په‌نایان برده‌ ئه‌شكه‌وتێك وله‌پڕدا (به‌به‌ردێك) ده‌رگای ئه‌شكه‌وته‌كه‌یان لێ داخرا، بۆیه‌ هه‌ندێكیان به‌هه‌ندێكی تریان ووت: والله هیچ ڕزگارتان ناكات ڕاستگۆی (باوه‌ڕ نه‌بێت) جا هه‌ركه‌س له‌ئێوه‌ به‌كارێكی ڕاست كه‌ ئه‌زانێت (له‌به‌ر ڕه‌زامه‌ندی خوا كردبێتی) داوا له‌خوای گه‌وره‌ بكات، یه‌كێكیان ووتی : ئه‌ی خوایه‌ تۆ ئه‌زانیت كه‌ من كرێكارێكم هه‌بوو كاری  بۆ ئه‌كردم به‌ پێوانه‌یه‌ك چه‌ڵتوك دوای ڕۆشت و پێوانه‌ چه‌ڵتوكه‌كه‌ی جێهێشت، منیش چووم ئه‌و پێوانه‌ چه‌ڵتوكه‌م چاند ودواتر به‌پاری داهاتی ئه‌و پێوانه‌‌ چه‌ڵتوكه‌ مانگایه‌كم كڕی، پاشان كابرای كرێكار هاته‌وه‌ و داوای كرێكه‌ی كرد، منیش پێم ووت : بڕۆ ئه‌و مانگایه‌ ببه‌، كرێكاره‌كه‌ش له‌وه‌ڵامدا ووتی : من پێوانه‌یه‌ك چه‌ڵتوكم لای تۆیه‌، پێم ووته‌وه‌ : بڕۆ ئه‌و مانگایه‌ ببه‌ ئه‌وه‌ به‌روبومی ئه‌و پێوانه‌ چه‌ڵتوكه‌ی تۆیه‌ وكابرایش مانگاكه‌ی دایه‌ به‌ر خۆی وبردی، ئه‌ی خوایه‌ تۆ ئه‌زانیت ئه‌گه‌ر من ئه‌م كاره‌م ته‌نها له‌به‌ر ترس وڕه‌زامه‌ندی تۆ كردوه‌ ده‌روومان لی بكه‌ره‌وه‌، له‌م كاته‌دا به‌رده‌كه‌ كه‌مێك جووڵا به‌ڵام نه‌یاتوانی بێنه‌ ده‌ره‌وه‌ له‌ ئه‌شكه‌وته‌كه‌، كه‌سێكی تریان ووتی : ئه‌ی خوایه‌ تۆ ئه‌زانی من دایك وباوكێكی پیرم هه‌یه‌، وهه‌موو شه‌وێك شیری مه‌ڕه‌كانم بۆ ده‌هێنان، به‌ڵام شه‌وێك سستیم كرد له‌هاتنه‌وه‌ وكه‌ هاتمه‌وه‌ بینم خه‌وتوون و مناڵه‌كانی خۆیشم له‌برسا ده‌گریان، به‌ڵام من نه‌مدا به‌منداڵه‌كانم هه‌تاوه‌كو باوكم ودایكم نه‌یاخوارده‌وه‌، منیش له‌م كاته‌دا حه‌زم نه‌كرد دایكم وباوكم به‌خه‌به‌ر بهێنمه‌وه‌، وه‌ حه‌زیشم نه‌كرد كه‌ وازیان لی بهێنم  چونكه‌ ئه‌و شیره‌ خواردنی ئێواره‌ی ئه‌وان بوون ئه‌گه‌ر نه‌یانخواردایه‌ لاواز ده‌بوون، بۆیه‌ هه‌تاوه‌كو سپێده‌ی به‌یانی چاوه‌ڕوانم كرد (تا هه‌ستان له‌خه‌و) ئه‌ی خوایه‌ ئه‌گه‌ر من ئه‌مه‌م له‌به‌ر ڕه‌زامه‌ندی تۆ كردووه‌ ده‌روومان لێ بكه‌ره‌وه‌، بۆیه‌ به‌رده‌كه‌ كه‌مێكی تر جوڵا وسه‌یرێكی ئاسمانیان كرد، یه‌كێكی تریان ووتی : ئه‌ی خوایه‌ تۆ ده‌زانی كه‌ من كچێكی ئامۆزام هه‌بوو له‌هه‌موو كه‌س زیاتر خۆشم ده‌ویست، من داوام لێكرد كه‌ خۆیم ته‌سلیم بكات ئه‌ویش ڕازی نه‌بوو ئیللا سه‌د دیناری بده‌مێ، منیش چووم په‌یدام كرد یان داوامكرد وهێنام و ودام پێی و ئه‌ویش خۆیمی ته‌سلیم كرد، جا كاتیك له‌نێوان هه‌رددو لنگی دانیشتم، كچه‌كه‌ پێی ووتم : له‌خوا برتسه‌ ئه‌و مۆره‌ یان ئه‌و موستیله‌یه‌ مه‌كه‌وه‌ ه‌به‌هه‌قی خۆی نه‌بێت (واته‌ به‌حه‌ڵاڵی نه‌بێت) منیش هه‌ستام و سه‌د دیناره‌كه‌شم واز لێهێنا، ئه‌ی خوایه‌ خۆت ده‌زانیت ئه‌گه‌ر ئه‌مه‌م له‌به‌ر ڕه‌زامه‌ندی تۆ كردووه‌ ده‌رووی خێرمان لێ بكه‌ره‌وه‌، خوای گه‌وره‌ش ده‌رووی لێ كردنه‌وه‌ و هاتنه‌ ده‌ره‌وه‌ له‌ ئه‌شكه‌وته‌كه‌ . 

سێهه‌م : ته‌وه‌سول به‌ نزا و دوعای پیاو چاكێك (زیندوو بێت) كه‌ ئومێد بكرێت نزا ودوعای لای خوای گه‌وره‌ گیرا بێت، وه‌ك ئه‌وه‌ی موسڵمانێك بچێت بۆ لای كه‌سێك كه‌ به‌ خواناس وچاكه‌كار وپارێزكار له‌گوێڕایه‌ڵیه‌كانی خوای گه‌وره‌ی بزانێت وداوای ئه‌وه‌ی لێ بكات كه‌ نزا و دوعای خێری بۆ بكات بۆ ئه‌وه‌ی خوای گه‌وره‌ ده‌رووی خێری لێ بكاته‌وه‌ و كاری بۆ ئاسان بكات.

به‌ڵگه‌ش له‌سه‌ر مه‌شورعیه‌تی ئه‌مه‌ له‌ ئیسلامدا، ئه‌وه‌یه‌ كه‌ هاوه‌ڵه‌ به‌رێزه‌كان ئه‌ڕۆشتن بۆ لای پێغه‌مبه‌ری خودا (صلی الله علیه وسلم) كه‌ نزاو دوعــــای گشتی وتایبه‌تیان بۆ بكات .

عن أنس بن مالك (رضي الله عنه)  : " أن رجلا دخل يوم الجمعة من باب كان وجاه المنبر ورسول الله صلى الله عليه وسلم قائم يخطب فاستقبل رسول الله صلى الله عليه وسلم قائما فقال يا رسول الله هلكت المواشي وانقطعت السبل فادع الله يغيثنا قال فرفع رسول الله صلى الله عليه وسلم يديه فقال اللهم اسقنا اللهم اسقنا اللهم اسقنا قال أنس ولا والله ما نرى في السماء من سحاب ولا قزعة ولا شيئا وما بيننا وبين سلع من بيت ولا دار قال فطلعت من ورائه سحابة مثل الترس فلما توسطت السماء انتشرت ثم أمطرت قال والله ما رأينا الشمس ستا ثم دخل رجل من ذلك الباب في الجمعة المقبلة ورسول الله صلى الله عليه وسلم قائم يخطب فاستقبله قائما فقال يا رسول الله هلكت الأموال وانقطعت السبل فادع الله يمسكها قال فرفع رسول الله صلى الله عليه وسلم يديه ثم قال اللهم حوالينا ولا علينا اللهم على الآكام والجبال والآجام والظراب والأودية ومنابت الشجر قال فانقطعت وخرجنا نمشي في الشمس " قال شريك فسألت  أنس بن مالك أهو الرجل الأول قال لا أدري{ صحيح البخاري (1013) وصحيح مسلم (897)} .
واته‌ : ئه‌نه‌سی كوڕی مالیك (خوای لێ ڕازی بێت) ئه‌گێڕێته‌وه‌ كه‌ پیاوێك رؤژ هه‌ینی له‌ده‌رگایه‌كه‌وه‌ هاته‌ ناو مزگه‌وت كه‌ ڕووی له‌ مینبه‌ره‌كه‌ بوو، له‌و كاته‌دا پێغه‌مبه‌ر (صلی الله علیه وسلم) وتاری ده‌دا، پیاوه‌كه‌ هه‌ستایه‌ سه‌رپێ ڕووبه‌ڕووی پێغه‌مبه‌ر (صلی الله علیه وسلم) ووتی : ئه‌ی پێغه‌مبه‌ری خوا (له‌بێ بارانیدا) هه‌رچی مه‌ڕ وماڵات هه‌یه‌ تیاچوو وهه‌موو ڕێگایه‌كیشمان لێ بڕاوه‌ (واته‌ هیچ چارێكمان نه‌ماوه‌)، داوا له‌خوا (الله) بكه‌ بارانمان بۆ ببارێنێت، پێغه‌مبه‌ریش (صلی الله علیه وسلم) هه‌ردوو ده‌ستی به‌رز كرده‌وه‌ و فه‌رمووی : ئه‌ی خوایه‌ بارانمان بۆ ببارێنه‌، ئه‌ی خوایه‌ بارانمان بۆ ببارێنه‌، ئه‌ی خوایه‌ بارانمان بۆ ببارێنه‌، ئه‌نه‌س ئه‌لێت : والله‌ی له‌و كاته‌دا هیچ هه‌ور و هه‌ڵا وپارچه‌ هه‌ور وهیچ شتێكمان  به‌دی نه‌ده‌كرد له‌ ئاسماندا (واته‌ : ئاسمان سایه‌قه‌ی ساماڵ بوو) له‌نێوان ئێمه‌ و كێوی سه‌لعیشدا (كه‌ كێوێكی نزیك مه‌دینه‌یه‌) هیچ خانوو ماڵێك نه‌بوو هه‌تا چاو بڕی ده‌كرد هه‌ور نه‌بوو، به‌ڵام وورده‌ وورده‌ پارچه‌ هه‌ورێك له‌پشتی ئه‌و كێوه‌وه‌ به‌ده‌ر كه‌وت هێنده‌ی قه‌ڵغانێك ده‌بوو، جا ئه‌و پارچه‌ هه‌وره‌ كه‌ گه‌شته‌ ناوه‌ڕاستی ئاسمان بڵاو بویه‌وه‌ وپاشان ده‌ستی كرد به‌باران بارین، سوێند به‌خوا (الله) شه‌ش ڕۆژ خۆرمان نبینی، پاشان بۆ هه‌ینی داهاتوو پیاویك له‌هه‌مان ده‌رگاوه‌ هاته‌ ژووره‌وه‌ وله‌و كاته‌دا پێغه‌مبه‌ری خودا (صلی الله علیه وسلم) ووتاری ده‌د، ئه‌و كابرایه‌ هه‌ستایه‌ سه‌رپێ ڕووبه‌ڕووی پێغه‌مبه‌ر ووتی : ئه‌ی پێغه‌مبه‌ری خودا : (واته‌ : له‌به‌ر لافاو تۆفان) هه‌رچی ماڵمان هه‌بوو تیاچوو ڕێگاكان بچڕان، داوا له‌خوای گه‌وره‌ بكه‌ بیگرێته‌وه‌، پێغه‌مبه‌ریش (صلی الله علیه وسلم) هه‌ردوو ده‌ستی به‌رزكرده‌وه‌ وفه‌رمووی : ئه‌ی خوایه‌ ئه‌م بارانه‌ له‌ده‌وروبه‌رمان ببارێنه‌ وبه‌سه‌ر خۆمان وماڵ وخانوه‌كانماندا نه‌بێت، ئه‌ی خوایه‌ به‌سه‌ر شاخ گردۆڵكه‌ ودۆڵ و بنی دار ودره‌خت وزه‌وی وزاره‌كاندا بیبارێنه‌، ئه‌نه‌س ئه‌لێت : بارانه‌كه‌ خۆشی كرد وچووینه‌ ده‌ره‌وه‌ به‌به‌ر هه‌تاودا ده‌ڕۆیشتین... سه‌ریك ده‌لێت پرسیارم كرد له‌ئه‌نه‌س ئه‌و پیاوه‌ هه‌ر ئه‌و پیاوه‌ بوو كه‌یه‌كه‌مجار هات؟ له‌وه‌ڵامدا ئه‌نه‌س ووتی : نازانم .

وفی الصحيحين أن النبي (صلى الله عليه وسلم) : " ذكر أن في أمته سبعين ألفا يدخلون الجنة بغير حساب ولاعذاب وقال : " وهم الذي لا يسترقون ولايكتوون ولايتطيرون وعلى ربهم يتوكلون "  فقام عكاشة بن محصن فقال : يارسول الله أدع الله أن يجعلني منهم، فقال : " أنت منهم" ومن ذلك حديث ذكر النبي (صلى الله عليه وسلم) أويسا القرني وفيه: " فاسألوه أن يستغفر لكم " { البخاري الطب (5420) ومسلم الإيمان (220) والترمذي صفة القيامة والرقائق والورع (2446) وأحمد (1/271)ِ وصحيح البخاري (5705) وصحيح مسلم (218)} واته‌ : پێغه‌مبه‌ری خودا (صلی الله علیه وسلم) ئه‌وه‌ی باسكرد كه‌ حه‌فتا هه‌زار به‌بێ لێپرسینه‌وه‌ و سزادان له‌ ئوممه‌ته‌كه‌ی ده‌چنه‌ به‌هه‌شته‌وه‌، وه‌ فه‌رمووی : " ئه‌وانه‌ ئه‌و كه‌سانه‌ن (ئه‌گه‌ر نه‌خۆش كه‌وتن)‌ ناچنه‌ لای كه‌سێك و پێی بڵێن (ڕوقیه‌ ودوعامان به‌سه‌ردا بخوێنه‌) وه‌ چاره‌سه‌ر به‌ داخ كردن ناكه‌ن و ڕه‌ش بین نین وپشت به‌خوای گه‌وره‌ ده‌به‌ستن " عه‌كاشه‌ هه‌ستایه‌ سه‌ر پێ و ووتی : ئه‌ی پێغه‌مبه‌ری خودا (صلی الله علیه وسلم) دوعام بۆ بكه‌ من یه‌كێك بم له‌وانه‌، پێغه‌مبه‌ریش فه‌رمووی : " تۆ له‌و كه‌سانه‌یت " هه‌ر له‌درێژه‌ی ئه‌م فه‌رمووده‌دا پێغه‌مبه‌ر (صلی الله علیه وسلم) باسی ئوه‌یسی قه‌ره‌نی كرد فه‌رموو : " داوای لێ بكه‌ن كه‌ داوای لێ خۆش بوونتان بۆ بكات لای خوای گه‌وره‌ " .

ئه‌م جۆره‌یش له‌ ته‌وه‌سول و داوا لێ كردنه‌ بۆ دوعا بۆكردن ده‌بێت ئه‌و كه‌سه‌ی تۆ داوای لێ ده‌كه‌یت زیندوو بێت وله‌ژیاندا مابێت، چونكه‌ ئه‌گه‌ر مرد بوو دروست نیه‌ داوای هیچ شتێكی لێ بكرێت، چونكه‌ مردوو ناتوانێت هیچ كارێك ئه‌نجام بدات .

2) ته‌وه‌سولی مه‌منوع ونادروست :

 ئه‌و ته‌وه‌سول و خۆنزیك كردنه‌وه‌یه‌ له‌خودا كه‌ له‌شه‌ریعه‌تی ئیسلامدا جێگیر نه‌بووه‌ و به‌لگه‌ی له‌سه‌ر نییه‌ كه‌ وه‌سیله‌یه‌ بۆ خۆ نزیك كردنه‌وه‌ له‌ خودا، ئه‌مه‌ش چه‌ند جۆرێكن هه‌ندیكیان له‌ هه‌ندێكی تریان ترسناك و مه‌ترسیدارترن، له‌وانه‌یش : 

یه‌كه‌م) ته‌وه‌سول وخۆنزیك كردنه‌وه‌ له‌خوای گه‌وره‌ به‌ داواكردن له‌كه‌سانی مردوو یان غائیب وئاماده‌ نه‌بوو، كه‌ هانا وهاوریان بۆ ببرێت وداوای پێویستی و ده‌روو لێكردنه‌وه‌یان لی بكرێت ونمونه‌ی تری له‌م جۆره‌یه‌، ئه‌مه‌ شیرك وهاوه‌ڵ بڕیاردانی گه‌وره‌یه‌ وخاوه‌نه‌كه‌ی له‌ ئوممه‌ت ومیلله‌تی ئیسلام وه‌ده‌رده‌خات.

دووه‌م) ته‌وه‌سول وخۆنزیك كردنه‌وه‌ له‌خودا به‌ ئه‌نجامدانی عیباده‌ت وپه‌رستن له‌سه‌ر گۆڕ ومه‌زاره‌كان وهه‌رله‌وێش داوا له‌خودا بكرێت، یان بته‌ویت به‌وه‌ خۆت له‌خودا نزیك بكه‌یته‌وه‌ بچیت بینا وخانوو له‌سه‌ریان دروست بكه‌یت، یان بته‌وێ به‌دانانی په‌رده‌ وچرا داگیرساندن له‌سه‌ر ئه‌و گۆڕانه‌ خۆت له‌خودا نزیك بكه‌یته‌وه‌، ئه‌مه‌ش شیرك وهاوه‌ڵ بڕیاردانی بچوكه‌ و له‌گه‌ڵ ته‌واوی وكه‌مالی یه‌كخواپه‌رستیدا یه‌كناگرێته‌وه‌، چونكه‌ سه‌رده‌كێشێت بۆ شیرك وهاوه‌ڵ بڕیاردانی گه‌وره‌ .

سێهه‌م) ته‌وه‌سول وخۆنزیك كردنه‌وه‌ له‌خودا به‌ پله‌وپایه‌ ومه‌كانه‌تی پێغه‌مبه‌ران و پیاوچاكان  لای خودا (الله)، ئه‌مه‌ش كارێكی حه‌رام ونادروست وبگره‌ یه‌كێكه‌ له‌بیدعه‌ وداهێنراوه‌كان له‌دیندا، له‌به‌ر ئه‌وه‌ ته‌وه‌سولێكه‌ كه‌ خوای گه‌وره‌ داینه‌ناوه‌ و ڕێگه‌ی پێ نه‌داوه‌، خوای گه‌وره‌ ده‌فه‌رموێت : (ءَآللَّهُ أَذِنَ لَكُمۡۖ ..) {یونس : 59} واته‌ : ئایا خوای گه‌وره‌ ئیزن ڕێگای ئه‌مه‌ی داوون؟ چونكه‌ پله‌وپایه‌ و جێگا ومه‌كانه‌تی پیاوچاكان لای خوای گه‌وره‌ هه‌ر بۆ خۆیان سوودی لێ ده‌بینن، هه‌روه‌ك خوای گه‌وره‌ فه‌رموویه‌تی : ( وَأَن لَّيۡسَ لِلۡإِنسَٰنِ إِلَّا مَا سَعَى ) {النجم : 39} واته‌ : وه‌ بێگومان ئاده‌میزاد جگه‌ له‌ کۆشش وهه‌وڵی خۆی خاوه‌نی هیچی تر نی یه .

له‌به‌ر ئه‌وه‌ ئه‌م جۆره‌ ته‌وه‌سول و خۆنزیك كردنه‌وه‌یه‌ لای خوا له‌سه‌رده‌می پێغه‌مبه‌ر (صلی الله علیه وسلم) وهاوه‌ڵه‌ به‌ڕێزه‌كانیدا نه‌بووه‌، چه‌ندان كه‌سیش له‌زانایان له‌سه‌ر قه‌ده‌غه‌كردن وحه‌رام بوونی‌ ئه‌م جۆره‌ قسه‌یان كردووه‌.

ئه‌بو حه‌نیفه‌ (ڕه‌حمه‌تی خوای لێ بیت) له‌م باره‌یه‌وه‌ ده‌لێت:  " كه‌راهه‌تی هه‌یه‌ (كه‌راهه‌تی حه‌رامی) كه‌ كه‌سی نزاكار بڵێ : ئه‌ی خوایه‌ به‌هه‌قی پله‌وپایه‌ ومه‌كانه‌تی فڵان كه‌س یان به‌هه‌قی پیاوچاكان و پێغه‌مبه‌ره‌كانت یان به‌هه‌قی مه‌ككه‌ی پیرۆز یان به‌هه‌قی مه‌شعه‌ر الحرام داوات لی ده‌كه‌م " . 

د) هه‌ندێك گومان و شوبوهات كه‌ له‌باره‌ی ته‌وه‌سوله‌وه‌ هاتوون :

نه‌یارانی ئه‌هلی سوننه‌ت و جه‌ماعه‌ت هه‌ندێك گومان ودژه‌ ڕایان له‌باره‌ی ته‌وه‌سوله‌وه‌ هێناوه‌، چونكه‌ له‌و ڕێگایه‌وه‌ ده‌یانه‌وێت بیرو بۆچوونه‌ هه‌ڵه‌كانی حۆیانی پێ ڕاست بكه‌نه‌وه‌، وه‌ بۆ ئه‌وه‌یشی وا له‌خه‌ڵكی موسڵمانی نه‌خوێنه‌وار تێ بگه‌یه‌نن ئه‌وه‌ی ئه‌وانی له‌سه‌ره‌ ڕاست ودروسته‌ نه‌ك (ئه‌هلی سوننه‌ت وجه‌ماعه‌ت) ، ئه‌و گومان وشوبوهاتانه‌یش له‌ دو وشت به‌ده‌ر نین :

یه‌كه‌م ) یان ئه‌وه‌یه‌  ئه‌وه‌ی ده‌یكه‌ن به‌به‌ڵگه‌ بۆ بیروبۆچوونه‌كانی خۆیان كۆمه‌ڵیك فه‌رمووده‌ی لاواز وهه‌ڵبه‌ستراون، ئه‌مه‌ش به‌وه‌ به‌تاڵ ده‌بێته‌وه‌ كه‌ ئاگاداری ئه‌وه‌ بین كه‌ ئه‌م فه‌رموودانه‌ صه‌حیح نین و له‌ پێغه‌مبه‌ره‌وه‌ ثابت نه‌بووه‌، له‌وانه‌یش :

1- فه‌رمووده‌ی : " توسلوا بجاهي فإن جاهی عند الله عظیم " واته‌ : ته‌وه‌سول بكه‌ن و خۆتان له‌خودا نزیك بكه‌نه‌وه‌ به‌ پله‌و پایه‌ی من چونكه‌ پله‌وپایه‌ی من لای خوا (الله) زۆر گه‌وره‌یه‌،  یان " إذا سألتم الله فاسألوه بجاهي فإن جاهي عند الله عظیم " واته‌ : هه‌ركاتێك داواتان كرد وپاڕانه‌وه‌ له‌خودا ئه‌وه‌ به‌ پله‌وپایه‌ی من لێی بپاڕێنه‌وه‌، له‌به‌ر ئه‌وه‌ی پله‌وپایه‌ی من لای خوای گه‌وره‌ زۆر مه‌زنه‌،‌ هه‌موو ئه‌مانه‌ فه‌رمووده‌ی باتڵ وپڕوپووچن و هیچ كه‌سێك له‌ زانایان ڕیوایه‌تیان نه‌كردوه‌، وه‌ له‌هیچ كتێب وپه‌رتوكێكی فه‌رمووده‌شدا نه‌هاتوون‌ .

2- فه‌رمووده‌ی " إذا أعیتكم الامور فعلیكم بأهل القبور " واته‌ : ئه‌گه‌ر كارێكتان لێ گیر بوو ئه‌وه‌ وه‌سیه‌تتان بۆ ده‌كه‌م كه‌ له‌خاوه‌نی گۆڕه‌كان بپاڕێنه‌وه‌ ، یان " فاستغیثوا بأهل القبور " واته‌ : به‌خاوه‌نی گۆڕه‌كان هانا وهاواری خۆتان بكه‌ن، ئه‌مانه‌ فه‌رمووده‌ی (مكذوب ) ن و به‌ یه‌ك ده‌نگی زانایان به‌ده‌م پێغه‌مبه‌ری خوداوه هه‌ڵبه‌ستراوون .

3- فه‌رمووده‌ی : " لو أحسن أحدكم ظنه‌ بحجر لنفعه " واته‌ : ئه‌گه‌ر هه‌ر كه‌سێك له‌ئێوه‌ گومانی چاكی به‌به‌ردێكیش برد ئه‌وه‌ سوودی بۆی ده‌بێت، ئه‌وه‌ش فه‌رمووده‌یه‌كی به‌تاڵ وپڕوپوچه‌ وزۆر دژه‌ به‌ئاینی پیرۆزی  ئیسلام و هه‌ندێك له‌ موشریك وهاوه‌ڵ بڕیارده‌ران بۆ خوای گه‌وره‌ دایانناوه‌.

4- لما اقترف آدم الخطيئة قال: يا رب أسألك بحق محمد لما غفرت لي، فقال الله: يا آدم وكيف عرفت محمداً ولم أخلقه؟! قال: يا رب لأنك لما خلقتني بيدك، ونفخت في من روحك، رفعت رأسي، فرأيت على قوائم العرش مكتوباً لا إله إلا الله محمد رسول الله، فعلمت أنك لم تضف إلى اسمك إلا أحب الخلق إليك، فقال : غفرت لك ولولا محمد ما خلقتك " { سلسلة الاحادیث الموضوعة والضعیفة للالباني (ج1/ 88 ح 25)} واته‌ : كاتیك ئاده‌م هه‌ڵه‌كه‌ی كرد ووتی : ئه‌ی په‌روه‌ردگار به‌هه‌قی محمد داوات لی ده‌كه‌م لێم خۆش بیت، خوای گه‌وره‌ (الله) یش فه‌رمووی : ئه‌ی ئاده‌م تۆ له‌كوێ محمد ده‌ناسیت له‌كاتێكدا من هێشتا محمدم دروست نه‌كردووه‌؟! ئاده‌م ووتی : ئه‌ی په‌روه‌ردگار كاتێك تۆ به‌هه‌ردوو ده‌ستی خۆت منت دروستكرد وله‌ڕۆحی خۆت فوت به‌به‌ری مندا كرد، سه‌رم به‌رز كرده‌وه‌ له‌سه‌ر قه‌واڵه‌كانی عه‌رش نووسرابوو (لا إله إلا الله محمد رسول الله ) بۆیه‌ زانیم كه‌ تۆ هیچ ناوێك ناخه‌یته‌ پاڵ ناوی خۆت خۆشه‌ویسترین كه‌س نه‌بێت لای تۆ، خوای گه‌وره‌ش فه‌رمووی  : ئه‌وه‌ لێت خۆش بووم، خۆ ئه‌گه‌ر محمد نه‌بوایه‌ ئه‌وه‌ تۆیشم دروست نه‌ده‌كرد.

ئه‌م فه‌رمووده‌یه‌ فه‌رمووده‌یه‌كی به‌تاڵ و پڕوپوچه‌ و هیچ بنه‌مایه‌كی نییه‌، نموونه‌ی ئه‌م فه‌رمووده‌یه‌ش ئه‌م فه‌رمووده‌ باتڵه‌ی تریش هاتووه‌ : " لولاك ما خلقت الافلاك " واته‌ : ئه‌ی محمد ئه‌گه‌ر تۆ نه‌بویتایه‌ من گه‌ردوون وهه‌موو دونیام دروست نه‌ده‌كرد .

نموونه‌ی ئه‌م فه‌رمووده‌ دۆر وده‌له‌سه‌ وڕیوایه‌ته‌ جیا جیاو هه‌ڵبه‌ستراوانه‌ دروست نییه‌ بۆ موسڵمان لایان لێ بكاته‌وه‌، چ جای ئه‌وه‌ی به‌ڵگه‌یان پێ بهێنێته‌وه‌ و پشتیان پی ببه‌ستێت .

دووه‌م ) كۆمه‌ڵێك فه‌رمووده‌ی صه‌حیح و ثابت بوو له‌ پێغه‌مبه‌ره‌وه‌ (صلی الله علیه وسلم) به‌ڵام ئه‌و كه‌سانه‌ به‌هه‌ڵه‌ لێی تێ ده‌گه‌ن وله‌ مانا ومه‌به‌سته‌ ڕاست ودروسته‌كه‌ی خۆی لای ده‌ده‌ن، له‌و فه‌رموودانه‌یش :

1-ما ثبت فی الصحیح : " أن عمر بن الخطاب (رضي الله عنه) كان إذا قحطوا استسقى بالعباس بن عبد المطلب، فقال : اللهم إنا كنا نتوسل إليك بنبينا فتسقينا، وإنا نتوسل إليك بعم نبينا فاسقنا، قال : فيسقون " {صحيح البخاري (1010)} واته‌: عومه‌ری كوڕی خه‌تاب (خوای لێ ڕازی بێت) ڕیوایه‌تی كردووه‌ : كه‌ خه‌ڵكی هه‌ركاتێك ووشكه‌ ساڵی ڕووی تێ بكردنایه‌ داوایان له‌ عه‌باسی كوڕی عبد المطلب ده‌كرد كه‌ دوعایان بۆ بكات كه‌ خوای گه‌وره‌ بارانیان بۆ ببارێنێت، عومه‌ر فه‌رمووی : ئه‌ی خوای گه‌وره‌ بێگومان ئێمه‌ پێشووتر داوامان له‌ پێغه‌مبه‌ری خودا ده‌كرد وته‌وه‌سولمان به‌و ئه‌كرد كه‌ داوای بارانبارینمان بۆ بكات، ئێستاش ئه‌ی خوایه‌ داوا له‌ مامی پێغه‌مبه‌ره‌كه‌مان ده‌كه‌ین و ته‌وه‌سول به‌و ده‌كه‌ین كه‌ بارانمان بۆ ببارێنیت، عومه‌ر ده‌فه‌رموێت : داوایان كرد (واتـه‌ : له‌مــامی پێغه‌مبـــه‌ر كــه‌ دوعا ونزایان بۆ بكات كه‌ خوای گه‌وره‌ بارانیان بۆ ببارێنیت) .

هه‌ندێك وا له‌م ڕیوایه‌ته‌‌ تیگه‌شتوون كه‌ عومه‌ر (خوای لێ ڕازی بێت) ته‌وه‌سولی به‌ پله‌وپایه‌ ومه‌كانه‌تی عه‌باس لای خوای گه‌وره‌ كردووه‌ (خوای لێ رازی بێت) ، وه‌ مه‌به‌ست له‌و ووته‌یه‌ی كه‌ ده‌لێت : " كنا نتوسل إلیك بنبینا " مه‌به‌ست له‌ پله‌وپایه‌ و(جاهـ) ی پیغه‌مبه‌ره‌ (صلی الله علیه وسلم) كه‌ بارانمان بۆ ببارێنیت به‌هۆیه‌وه‌، و مه‌به‌ست له‌ " وإنا نتوسل إلیك بعم نبینا " {البخاري الجمعة (964)} له‌ پله‌وپایه‌ و مه‌كانه‌تی ئه‌وه‌ لای خوای گه‌وره‌ .

بێگومان ئه‌مه‌ تێگه‌یشتنێكی هه‌ڵه‌ ولێكدانه‌وه‌یه‌كی دووره‌ بۆ ئه‌م ‌ فه‌رمووده‌یه ده‌كرێت، چونكه‌ سیاقی ده‌قه‌كه‌ نه‌ له‌دوور و نه‌ له‌نزیك به‌ڵگه‌ نیه‌ له‌سه‌ر ئه‌و جۆره‌ لێكدانه‌وه‌یه‌، له‌به‌ر ئه‌وه‌ی وه‌ها كارێك داب ونه‌رێتیك نه‌بووه‌ لای هاوه‌ڵه‌كان كه‌ ته‌وه‌سول بكه‌ن لای خوای گه‌وره‌ به‌ ذات وپله‌وپایه‌ ومه‌كانه‌تی پێغه‌مبه‌ر (صلی الله علیه وسلم) ،به‌پێچه‌وانه‌وه‌ ئه‌وان ته‌وه‌سولیان لای خوای گه‌وره‌ به‌ دوعا ونزای پیغه‌مبه‌ر (صلی الله علیه وسلم) ده‌كرد كاتێك كه‌ له‌ژیاندا بوو، هه‌وره‌ك له‌ مانا و واتای ڕیوایه‌ته‌كه‌ی پێشووه‌وه‌ وه‌رده‌گیرێت، وه‌ عومه‌ریش (خوای لێ ڕازی بێت) مه‌به‌ستی له‌م ووته‌یه‌ " إنا نتوسل بعم نبینا " به‌ پله‌ وپایه‌ ومه‌كانه‌تی عه‌باسی مامی پێغه‌مبه‌ر (صلی الله علیه وسلم) نه‌بووه‌، به‌ڵكو مه‌به‌ستی دوعا ونزای ئه‌و بووه‌، چونكه‌ ئه‌گه‌ر مه‌به‌ست له‌ ته‌وه‌سوله‌كه‌ ته‌وه‌سول و خۆنزیك كردنه‌وه‌ بێت له‌ خوداوه‌ به‌ پله‌و پایه‌ و مه‌كانه‌ت، ئه‌وا عومه‌ر وازی له‌ پله‌و پایه‌ و مه‌كانه‌تی پێغه‌مبه‌ر (صلی الله علیه وسلم) نه‌ده‌هێنا و وته‌وه‌سولی به‌ عه‌باس نه‌ده‌كرد (خوای لێ رازی بێت) نه‌ك هه‌ر ئه‌وه‌نده‌ به‌ڵكو ئه‌و كاته‌ هاوه‌ڵه‌ به‌ڕێزه‌كانیش ده‌یانووت : چۆن ئێمه‌ ته‌وه‌سول به‌ عه‌باس بكه‌ین و واز له‌ ته‌وه‌سول كردن به‌ پێغه‌مبه‌ره‌وه‌ بهێنین له‌كاتێكدا پێغه‌مبه‌ر (صلی الله علیه وسلم) باشترین و به‌ڕێزترین مه‌خلوقی خودایه‌، له‌كاتێكدا هیچ كه‌س له‌وان ووته‌یه‌كی له‌م شێوه‌یه‌ی نه‌وتووه‌، چونكه‌ زانیویانه‌ كاتێك پێغه‌مبه‌ر (صلی الله علیه وسلم) له‌ژیاندا بووه‌ ته‌وه‌سولیان به‌ دوعا ونزای ئه‌و كردووه‌، له‌پاش وه‌فاتی ئه‌ویش ته‌وه‌سولیان به‌ نزاو ودوعای غه‌یری ئه‌و كردووه‌ ( كه‌ عه‌باسی مامیه‌تی) هه‌ر بۆیه‌ چاك زانیویانه‌ مه‌شروع و ڕێگا پێدراو له‌ ئاینی پیرۆزی ئیسلامدا ته‌وه‌سول كردنه‌ به‌ نزا و دوعای كه‌سی نزاكاره‌وه‌ لای خوای گه‌وره‌ نه‌ك ذاتی كه‌سه‌ خۆی .

به‌مه‌ش ڕوون بوویه‌وه‌ كه‌ فه‌رمووده‌كه‌ هیچ به‌ڵگه‌یه‌كی تێدا نابینرێته‌وه‌ كه‌به‌ڵگه‌ بێت له‌سه‌ر ته‌وه‌سول وخۆ نزیككردنه‌وه‌ لای خوای گه‌وره‌ به‌ (ذات) ی كه‌سه‌كان یان پله‌و پایه‌ و مه‌كانه‌تیان .

2- حدیث عثمان بن حنیف : " أن رجلاَ ضریر البصر أتى النبی صلى الله علیه وآله وسلم فقال: إدع الله أن یعافینی، فقال النبی (صلى الله علیه وآله وسلم) : إن شئت صبرت فهو خیرٌ لک، وإن شئت دعوت، قال: فادعه، فأمره أن یتوضأ، ویدعو بهذا الدعاء: " اللهم إنی أسألک وأتوجه إلیک بنبیک محمد نبیّ الرحمة، یا محمد إنی توجّهت بک إلى ربی فی حاجتی لیقضیها، اللهم شفعه فیّ " رواه الترمذي واحمد وقال البیهقي إسناده صحیح، {الترمذي الدعوات (3578) ابن ماجه إقامة الصلاة والسنة فیها (1385)} واته‌ : پیاوێكی كوێڕ هاته‌ خزمه‌ت پیغه‌مبه‌ر (صلی الله علیه وسلم) و ووتی : نزا و دوعام بۆ بكه‌ لای خوای گه‌وره‌ كه‌ شیفام بدات وچاكم بكاته‌وه‌، پێغه‌مبه‌ریش (صلی الله علیه وسلم) فه‌رمووی : ئه‌گه‌ر بته‌وێت ئارام ده‌گریت و ئه‌وه‌یش بۆ تۆ باشتره‌، وه‌ ئه‌گه‌ر بیشته‌وێت دوعات بۆ ده‌كه‌م، ئه‌ویش ووتی : دوعام بۆ بكه‌، پێغه‌مبه‌ر (صلی الله علیه وسلم) فه‌رمانی پێكرد كه‌ ده‌ست نوێژ بگرێت وبه‌م دوعایه‌ نزا بكات لای خوای گه‌وره‌ : ئه‌ی خوای گه‌وره‌ (الله) من داوات لێ ده‌كه‌م و ڕووت تێ ده‌كه‌م به‌ پیغه‌مبه‌ره‌كه‌م موحه‌مه‌د پیغه‌مبه‌ری ڕه‌حمه‌ت، ئه‌ی موحه‌مه‌د من بێگومان به‌ تۆ ڕووم كرده‌ په‌روه‌ردگارم بۆ به‌جێهێنانی پیویستیه‌كه‌م، ئه‌ی خوایه‌ بیكه‌ به‌ شه‌فاعه‌تكاری من .

له‌م فه‌رمووده‌یه‌ وا تێ گه‌شتوون كه‌ دروسته‌ ته‌وه‌سول و خۆ نزیككردنه‌وه‌ لای خوای گه‌وره‌ به‌ پله‌ وپایه‌ و (جاهی) پێغه‌مبه‌ر (صلی الله علیه وسلم) یان پله‌وپایه‌ی هه‌ر پیاوچاكێكی تر، له‌گه‌ڵ ئه‌وه‌دا فه‌رمووده‌كه‌ هیچ شتێكی تێدا نییه‌ كه‌ به‌ڵگه‌ بێت له‌سه‌ر ئه‌مه‌، چونكه‌ پیاوه‌ كوێره‌كه‌ داوای له‌ پێغه‌مبه‌ر (صلی الله علیه وسلم) كرد كه‌ دوعای بۆ بكات كه‌ حوای گه‌وره‌ چاوه‌كانی بۆ بگێڕێته‌وه‌، هه‌ر بۆیه‌ ده‌بینین پێغه‌مبه‌ر (صلی الله علیه وسلم) پێی فه‌رموو : " ئه‌گه‌ر بته‌وێت ده‌توانی ئارام بگریت، وه‌ ئه‌گه‌ر بیشته‌وێت دوعات بۆ ده‌كه‌م " پیاوه‌ كوێره‌كه‌ش پێی ووت : كه‌ دوعای بۆ بكات، ئه‌مانه‌ و چه‌ند ئه‌لفاظێكی تر كه‌ له‌فه‌رمووده‌كه‌دا هاتوون به‌ئاشكرا باس له‌وه‌ ده‌كه‌ن كه‌ ئه‌مه‌ ته‌وه‌سوله‌ به‌ نزا ودوعای پێغه‌مبه‌ر (صلی الله علیه وسلم) نه‌ك به‌ پله‌ وپایه‌ و (ذات) ی ئه‌و، له‌به‌ر ئه‌وه‌ زانایان ئه‌م فه‌رمووده‌یان له‌ موعجزه‌كانی پێغه‌مبه‌ر (صلی الله علیه وسلم) و دوعا ونزای گیرابووه‌كانیدا باس كردووه‌، به‌ به‌ره‌كه‌تی دوعا ونزاكه‌ی پێغه‌مبه‌ریش (صلی الله علیه وسلم) بۆ ئه‌و پیاوه‌ كوێره‌ خوای گه‌وره‌ چاوه‌كانی بۆ گێڕایه‌وه‌، هه‌ر له‌به‌ر ئه‌مه‌یش ئیمامی به‌یهه‌قی ئه‌م فه‌رمووده‌یه‌ی له‌ به‌ڵگه‌كانی پێغه‌مبه‌رایه‌تیدا باسكردووه‌ {دلائل النبوة للبیهقي (6/167)} .
به‌ڵام ئێستا و له‌پاش وه‌فات ومردنی دروست نیه‌ بڕۆیت ئه‌م داوایه‌ له‌ پێغه‌مبه‌ر (صلی الله علیه‌ وسلم) بكه‌یت، چونكه‌ پێغه‌مبه‌ر (صلی الله علیه وسلم) له‌پاش وه‌فاتی ناتوانێت دوعا ونزا بۆ هیچ كه‌سێك بكات، ئه‌ویش به‌به‌ڵگه‌ی ئه‌م فه‌رمووده‌یه‌ كه‌ پێغه‌مبه‌ر (صلی الله علیه وسلم) خۆی فه‌رموویه‌تی : " إذا مات الإنسان انقطع عمله إلا من ثلاث : صدقة جارية، أو علم ينتفع به، أو ولد صالح يدعو له " رواه مسلم { مسلم الوصية (1631) والترمذي الاحكام (1376) والنسائي الوصايا (3651) وأبو داود الوصايا (2880) وأحمد (2/372) والدرامي المقدمة (559) } واته‌ : هه‌ركاتێك مرۆڤ مرد ئیتر كاروكرده‌وه‌ی ده‌بچڕێت و كۆتاییان پێ دێت، یه‌سێ شت نه‌بێت : صه‌ده‌قه‌ و خێڕێكی نه‌بڕاوه‌ی جاری، یان زانست وزانیاریه‌ك كه‌ سوودی هه‌بوو بێت، یان منداڵێكی صالح وچاكی هه‌بوو بێت ودوعای خێری بۆ بكات .

به‌شی حه‌وتم : زیاده‌ ڕۆیی (الغلو)

أ)پێناسه‌كه‌ی : (الغلو) زیاده‌ڕۆیی له‌ زمانه‌وانییدا به‌ مانای ده‌رچوون له‌ سنوور دێت، وه‌ك ئه‌وه‌ی زیاده‌ڕۆیی بكرێت له‌ سوپاس كه‌سێك یان زیاده‌ڕۆیی بكریت له‌ خراب باسكردنی زیاد له‌وه‌ی كه‌ شایسته‌یه‌تی .

له‌ شه‌رعیشدا : به‌ مانای ده‌رچوون له‌و سنووره‌ دێت كه‌ خوای گه‌وره‌ دایناوه‌ بۆ به‌نده‌كانی جا چی له‌ بیروباوه‌ڕ یان له‌ په‌رستندا بێت .

ب)حوكمه‌كه‌ی : حه‌رامه،‌ ئه‌مه‌یش به‌ به‌ڵگه‌ی ئه‌و ده‌قانه‌ی كه‌ به‌ڵگه‌ن له‌سه‌ر ڕێگری وئاگاداركردنه‌وه‌ و ترساندن له‌م مه‌سئه‌له‌یه‌، ئه‌ویش به‌ ڕوونكردنه‌وه‌ی سه‌ره‌نجامی خراپی زیاده‌ڕۆیی بۆ خاوه‌نه‌كه‌ی له‌نزیك ترین كات یان له‌ داهاتوودا، خوای گه‌وره‌ فه‌رموویه‌تی : (يَٰٓأَهۡلَ ٱلۡكِتَٰبِ لَا تَغۡلُواْ فِي دِينِكُمۡ وَلَا تَقُولُواْ عَلَى ٱللَّهِ إِلَّا ٱلۡحَقَّۚ ...) { النساء :171} واته‌ : ئه‌ی خاوه‌ن کتێبه‌كان زیاده‌ڕه‌وی مه‌که‌ن له‌ ئاینه‌که‌تاندا، جگه‌ له‌ حه‌ق و ڕاستی هیچی تر له‌باره‌ی خوداوه (الله)‌ مه‌ڵێن .

هه‌وره‌ها ده‌فه‌رموێت : (قُلۡ يَٰٓأَهۡلَ ٱلۡكِتَٰبِ لَا تَغۡلُواْ فِي دِينِكُمۡ غَيۡرَ ٱلۡحَقِّ وَلَا تَتَّبِعُوٓاْ أَهۡوَآءَ قَوۡمٖ قَدۡ ضَلُّواْ مِن قَبۡلُ وَأَضَلُّواْ كَثِيرٗا وَضَلُّواْ عَن سَوَآءِ ٱلسَّبِيلِ ) {المائدة : 77} واته‌ : ئه‌ی موحه‌ممه‌د(صلی الله‌ علیه‌ وسلم) بڵێ : ئه‌ی خاوه‌نانی کتێب زیاده‌ڕه‌وی مه‌که‌ن له‌ ئاینه‌که‌تاندا به‌زیاده‌ڕه‌وی نابه‌جێ و له‌ سنووری حه‌ق و ڕاستی ده‌رمه‌چن، شوێنی ئاره‌زووی ئه‌و که‌سانه‌ مه‌که‌ون که‌ بێگومان پێشان گومڕا بوون و زۆر که‌سیشیان گومڕا کردو ئه‌وانیش له‌و ڕێگه‌و ڕێبازه‌ ڕاسته‌ لایاندا.

وعن ابن عباس (رضي الله عنها) : أن رسول الله ( صلى الله عليه وسلم ) قال : " إياكم والغلو، فإنما هلك من كان قبلكم بالغلو قي الدين " رواه أحمد والحاكم وصححه ووافقه الذهبي { النسائي مناسك الحج (3057) وابن ماجه المناسك (3029) وأحمد (1/347) والمستدرك (1/638)} واته‌ : پێغه‌مبه‌ر (صلی الله علیه وسلم) ده‌فه‌رموێت : ئاممان ووریای زیاده‌ڕۆیی بن، چونكه‌ ئه‌وه‌ی گه‌لانی پێش ئێوه‌ی له‌ناوبرد زیاده‌ڕۆییان بوو له‌ دیندا .

وعن ابن مسعود (رضي الله عنه) قال : قال رسول الله (صلى الله عليه وسلم) : " هلك المتنطعون " قالها ثلاثا. رواه مسلم  { مسلم العلم (2670) وأبو داود السنة (4608) وأحمد (1/386) } واته‌ : پیغه‌مبه‌ر (صلی الله علیه وسلم) فه‌رموویه‌تی : : ئه‌وانه‌ی زیاده‌ڕۆییان كرد تیاچوون .

وعن عمر بن الخطاب (رضي الله عنه) أن رسول الله (صلى الله عليه وسلم) قال : " لاتطروني كما أطرت النصارى عيسى ابن مريم، إنما أنا عبد الله ورسوله " رواه البخاري { البخاري أحاديث الانبياء (3261) وأحمد (1/24) وصحيح البخاري (3445)} واته‌ : زیاده‌ڕۆیی له‌مندا مه‌كه‌ن وه‌ك ئه‌و زیاده‌ڕۆییه‌ی كه‌ گاوره‌كان كردیان له‌ عیسای كورێ مه‌ریه‌مدا (كاتێك ووتیان : عیسا كوڕی خوایه، پاك وبێگه‌ردی بۆ ئه‌و زاته‌‌)  من ته‌نها به‌نده‌ی خودا (الله) و پیغه‌مه‌ریمی .

مه‌به‌ستیش له‌م فه‌رمووده‌یه‌ ئه‌وه‌یه‌ : مه‌دح و ثه‌نای من مه‌كه‌ن وزیاده‌ڕۆیی تێدا مه‌كه‌ن، هه‌روه‌ك گاوره‌كان زیاده‌ڕۆییان كرد له‌ عیسای كوڕی مه‌ریه‌مدا وئیدعای په‌روه‌ردگاریه‌تی و په‌رستنیان بۆ ده‌كرد، به‌ڵكو من به‌نده‌ی خودام، هه‌ر به‌و وه‌صفه‌یش وه‌صفم بكه‌ن كه‌ په‌روه‌ردگارم منی پێ وه‌صف كردووه‌، بڵێن : به‌نده‌ی خودا و پیغه‌مبه‌ری خودا، پێغه‌مبه‌ر (صلی الله علیه وسلم) گومڕایی نه‌ویستوه‌ بۆ ئوممه‌ته‌كه‌ی، ئاگاداری كردوونه‌ته‌وه‌ كه‌نه‌كه‌ن سه‌رپێچی فه‌رمانه‌كانی بكه‌ن یان هه‌ستن به‌ ئه‌نجامدانی ئه‌و شتانه‌ی كه‌ قه‌ده‌غه‌ وڕێگری لی كردوون، به‌ڵام هه‌ندێك كه‌س سه‌رپێچیه‌كی گه‌وره‌ی ئه‌مه‌یان كرد و زیاده‌ڕۆییان له‌ پیغه‌مبه‌ردا (صلی الله علیه وسلم) كرد، و ئه‌وه‌یان بۆ بڕیاردا كه‌ گاوره‌كان بۆ عیسای كوڕی مه‌ریه‌میان بڕیاردا یان نزیك له‌و كاره‌ی ئه‌وان، وه‌ك ئه‌وه‌ی داوای لیخۆشبوون لای پیغه‌مبه‌ر ده‌كه‌ن، یان داوای لێ ده‌كه‌ن ده‌روویان لێ بكاته‌وه‌، یان شیفای نه‌خۆشیه‌كانیان بدات و ئه‌مانه‌و نموونه‌ی ئه‌م كارانه‌ كه‌ هه‌ق ومافی خودا (الله) ن وته‌نها تایبه‌تن به‌ ئه‌وه‌وه‌ وهیچ شه‌ریك وهاوه‌ڵێكی نییه‌ له‌م كارانه‌دا، هه‌موو ئه‌وانه‌ی باسكران زیاده‌ڕۆیی و (غلو) ن له‌ ئایندا .

له‌خوای گه‌وره‌یش داواكارم به‌ (موحد)ی بمانژێنیت و به‌ (موحد) یش بمانمرێنیت و به‌ (موحد) یش زیندوومان بكاته‌وه‌ وله‌گه‌ڵ پێغه‌مبه‌ران وڕاستگۆیان وشه‌هیدان وپیاوچاكاندا حه‌شرمان بكات وبمانكاته‌ هاوده‌م وهاوسێی ئه‌وان له‌به‌هه‌شتدا ( ئامین یارب العالمین) .

خۆشه‌ویستان به‌م شێوه‌یه‌ هاتینه‌ كۆتایی ئه‌م بابه‌ته‌ تا به‌یه‌ك گه‌یشتنه‌وه‌یه‌كی تر به‌ خوای گه‌وره‌تان ده‌سپێرم وخواتان له‌گه‌ڵ بێت.
والسلام علیكم ورحمة الله وبركاته
2

